
Монгол Улсын Их Хурлын 2009 оны хаврын ээлжит чуулганы Хууль зүйн байнгын хорооны 2009 оны 04 дүгээр сарын 15-ны өдөр /Лхагва гараг/-ийн хуралдаан 15 цаг 55 минутад Төрийн ордны “А” танхимд эхлэв.


Байнгын хорооны дарга, УИХ-ын гишүүн Х.Жекей ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 20 гишүүнээс 11 гишүүн ирж, 55 хувийн ирцтэй байв. Үүнд:


Чөлөөтэй: Х.Баттулга, С.Баяр, Э.Бат-Үүл, Р.Гончигдорж, Д.Оюунхорол, Ч.Сайханбилэг, Ж.Энхбаяр, Ц.Элбэгдорж.


Өвчтэй: Ц.Нямдорж.


Нэг. Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд өөрчлөлт оруулах тухай хуулийн болон “Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд өөрчлөлт оруулах тухай хуулийг хэрэгжүүлэх зарим арга хэмжээний тухай” УИХ-ын тогтоолын төслүүд /анхны хэлэлцүүлэг/.


Хэлэлцэж буй асуудалтай холбогдуулан УИХ-ын гишүүн Н.Энхболд, Тагнуулын Ерөнхий газрын Мөрдөн байцаах хэлтсийн дарга И.Пүрэвцогт, Улсын Ерөнхий прокурорын МБА-нд хяналт тавих хяналтын прокурор Р.Мөнхтариа, УИХ-ын Тамгын газрын Эрх зүй, хууль тогтоомжийн хэлтсийн зөвлөх Л.Батмөнх, Хууль зүйн байнгын хорооны зөвлөх Б.Баасандорж нарын бүрэлдэхүүнтэй ажлын хэсэг байлцав.


Хэлэлцэж буй асуудалтай холбогдуулан УИХ-ын гишүүн Ж.Сүхбаатар, З.Энхболд, Д.Дэмбэрэл, Б.Чойжилсүрэн нар санал хэлж, ажлын хэсгээс УИХ-ын гишүүн Н.Энхболд тайлбар хийв.


Х.Жекей: -Санал хураалт явуулъя.


-Уг хуульд өөрчлөлт оруулах тухай хуулийн 1.6.3, 12.2 заалтын “2009 оны 02 дугаар сарын 01-ний дотор” гэснийг “2011 оны 12 дугаар сарын 30-ны өдрийн дотор” гэж өөрчлөх саналыг дэмжиж байгаа гишүүд гараа өргөнө үү.


Зөвшөөрсөн

8


Татгалзсан

3


Бүгд


11


Гишүүдийн олонхийн саналаар дэмжигдлээ.


-Ж.Сүхбаатарын гаргасан Тогтоолын төсөлд “2011 онд УИХ-д оруулахыг 2012 оны эхээр оруулж ирэхийг Цагаатгах улсын комиссын дарга Н.Энхболдод даалгасугай “ гэсэн саналыг дэмжиж байгаа гишүүд гараа өргөнө үү.


Зөвшөөрсөн

8


Татгалзсан

3


Бүгд


11


Гишүүдийн олонхийн саналаар дэмжигдлээ.


-З.Энхболдын гаргасан хүн нэмж ажиллуулж, энэ ондоо багтааж дуусгахын тулд төсвийн тодотголд оруулах саналыг дэмжиж байгаа гишүүд гараа өргөнө үү.


Зөвшөөрсөн

9


Татгалзсан

2


Бүгд


11


Гишүүдийн олоннхийн саналаар дэмжигдлээ.


УИХ-ын гишүүн Ж.Сүхбаатар анхны хэлэлцүүлгээр батлах горимын санал гаргав.


Х.Жекей: -Ж.Сүхбаатар гишүүний гаргасан горимын саналыг дэмжиж байгаа гишүүд гараа өргөнө үү.


Зөвшөөрсөн

11


Татгалзсан

0


Бүгд


11


Гишүүдийн олонхийн саналаар дэмжигдлээ.


Байнгын хорооноос гарах санал, дүгнэлтийг УИХ-ын гишүүн Б.Чойжилсүрэн УИХ-ын чуулганы нэгдсэн хуралдаанд танилцуулахаар тогтов.


Уг асуудлыг 16 цаг 17 минутад хэлэлцэж дуусав.

Хоёр. Улсын бүртгэлийн ерөнхий хуулийн төсөл /хэлэлцэх эсэх/.

Хэлэлцэж буй асуудалтай холбогдуулан Ерөнхийлөгчийн Хуулийн бодлогын зөвлөх Ш.Раднаасэд,  ХЗДХЯ-ны Төрийн нарийн бичгийн дарга Г.Баясгалан, Улсын бүртгэлийн ерөнхий газрын Хуулийн этгээдийн улсын бүртгэлийн газрын дарга Ц.Ганболд, Улсын бүртгэлийн ерөнхий газрын Иргэний бүртгэлийн газрын дэд дарга Ж.Бат-Эрдэнэ, УИХ-ын Тамгын газрын Эрх зүй, хууль тогтоомжийн хэлтсийн зөвлөх М.Элбэгдорж, Хууль зүйн байнгын хорооны зөвлөх Б.Баасандорж, референт А.Адъяасүрэн нарын бүрэлдэхүүнтэй ажлын хэсэг байлцав.


Төсөл санаачлагчийн илтгэлийг Ерөнхийлөгчийн Хуулийн бодлогын зөвлөх Ш.Раднаасэд танилцуулав.


Төсөл санаачлагчийн илтгэлтэй холбогдуулан УИХ-ын гишүүн Н.Энхболд, З.Энхболд, Ж.Сүхбаатар, Д.Одбаяр, Б.Чойжилсүрэн, Х.Жекей нарын асуусан асуултад ажлын хэсгээс Ш.Раднаасэд, Г.Баясгалан нар хариулж, тайлбар хийв.


УИХ-ын гишүүн З.Энхболд горимын санал гаргав.


Хэлэлцэж буй асуудалтай холбогдуулан УИХ-ын гишүүн Х.Тэмүүжин, Ж.Сүхбаатар, Д.Одбаяр, З.Энхболд, Б.Чойжилсүрэн нар санал хэлэв.


Х.Жекей: -Хуулийн төслийг хэлэлцэх нь зүйтэй гэдэг саналыг дэмжиж байгаа гишүүд гараа өргөнө үү.


Зөвшөөрсөн

8


Татгалзсан

3


Бүгд


11


Гишүүдийн олонхийн саналаар дэмжигдлээ.


/УИХ-ын гишүүн З.Энхболд цөөнх болж, Ардчилсан нам завсарлага авахаа мэдэгдэв/.


-Хуулийн төсөлт нэмэлт, өөрчлөлт оруулах саналыг дэмжиж байгаа гишүүд гараа өргөнө үү.


Зөвшөөрсөн

9


Татгалзсан

2


Бүгд


11


Гишүүдийн олонхийн саналаар дэмжигдлээ.


Хуулийн төслийг батлах нь зүйтэй гэсэн саналыг дэмжиж байгаа гишүүд гараа өргөнө үү.


Зөвшөөрсөн

9


Татгалзсан

2


Бүгд


11


Гишүүдийн олонхийн саналаар дэмжигдлээ.


Уг асуудлыг 17 цаг 13 минутад хэлэлцэж дуусав.


Байнгын хорооноос гарах санал, дүгнэлтийг УИХ-ын гиршүүн Ж.Сүхбаатар УИХ-ын чуулганы нэгдсэн хуралдаанд танилцуулахаар тогтов.


Гурав. Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/.


Хэлэлцэж буй асуудалтай холбогдуулан Ерөнхийлөгчийн Хуулийн бодлогын зөвлөх Ш.Раднаасэд, УИХ-ын Тамгын газрын Эрх зүй, хууль тогтоомжийн хэлтсийн зөвлөх Л.Батмөнх, Хууль зүйн байнгын хорооны зөвлөх Б.Баасандорж, референт Э.Ганболд нарын бүрэлдэхүүнтэй ажлын хэсэг байлцав.

Төсөл санаачлагчийн илтгэлийг Ерөнхийлөгчийн Хуулийн бодлогын зөвлөх Ш.Раднаасэд танилцуулав.


Төсөл санаачлагчийн илтгэлтэй холбогдуулан УИХ-ын гишүүн З.Энхболд санал хэлэв.


Х.Жекей: -Санал хураалт явуулъя.


Хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү.


Зөвшөөрсөн

9


Татгалзсан

2


Бүгд


11


Гишүүдийн олонхийн саналаар дэмжигдлээ.


Байнгын хорооноос гарах санал, дүгнэлтийг УИХ-ын гишүүн Д.Одбаяр УИХ-ын чуулганы нэгдсэн хуралдаанд танилцуулна.


Хуралдаан 17 цаг 20 минутад өндөрлөв.

Тэмдэглэлтэй танилцсан:


ХУУЛЬ ЗҮЙН БАЙНГЫН


ХОРООНЫ ДАРГА

Х.ЖЕКЕЙ


Тэмдэглэл хөтөлсөн:


ХУРАЛДААНЫ ТЭМДЭГЛЭЛ


ХӨТЛӨГЧ
    Б.БАТГЭРЭЛ

УИХ-ЫН 2009 ОНЫ ХАВРЫН ЭЭЛЖИТ ЧУУЛГАНЫ

ХУУЛЬ ЗҮЙН БАЙНГЫН ХОРООНЫ 04 ДҮГЭЭР САРЫН 

15-НЫ ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Хуралдаан 15 цаг 55 минутад эхлэв.


Х.Жекей: -Өнөөдрийн хуралдаанаар хэлэлцэх асуудлыг танилцуулъя.


1.Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд өөрчлөлт оруулах тухай хуулийн болон “Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох туха йхуульд өөрчлөлт оруулах тухай хуулийг хэрэгжүүлэх зарим арга хэмжээний тухай” УИХ-ын тогтоолын төсөл /анхны хэлэлцүүлэг/.


2.Улсын бүртгэлийн ерөнхий хуулийн төсөл /хэлэлцэх эсэх/.


3.Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/.


Ийм З асуудал өнөөдрийн хуралдаанаар үргэлжлүүлэн хэлэлцэнэ.


Хэлэлцэх асуудалтай холбогдолтой саналтай гишүүн байна уу?


-Алга байна.


Хэлэлцэх асуудлаа баталъя гэсэн гишүүд гараа өргөнө үү.


-Баталлаа.


Хэлэлцэж байгаа асуудалтай холбогдуулан ажлын хэсэгт оролцож байгаа хүмүүсийг танилцуулъя:


Д.Батсайхан –УДШ-ийн Эрүүгийн тэнхимийн тэргүүн /ирээгүй байна/


И.Пүрэвцогт –Тагнуулын Ерөнхий газрын Мөрдөн байцаах хэлтсийн дарга


Р.Мөнхтариа –Улсын ерөнхий прокурорын МБА-нд хяналт тавих хэлтсийн хяналтын прокурор


Н.Сампилноров –Цагаатгах ажлын удирдах зохион байгуулах улсын комиссын нарийн бичгийн дарга. Ийм хүмүүс оролцож байна.


Хэлэлцэж байгаа асуудалтай холбогдуулж асуулт асуугаад явдаг горимтой. Асуулт асуух гишүүд байна уу?


-Алга байна.


Гишүүд хэлэлцэж байгаа асуудалтай холбогдуулж үг хэлэх, санал хураалгах ёстой.


Ж.Сүхбаатар, З.Энхболд, Д.Дэмбэрэл дарга нар үг хэлнэ.


Ж.Сүхбаатар: - УИХ-ын тогтоолын төсөл давхар явж байгаа. Тийм ээ? Энд хоёр дахь заалт болгож “улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуулийн биелэлтийн талаархи ажлын тайланг УИХ-ын 2013 он гэж /хэрвээ тэр хэвээр байвал/ 2013 оны намрын чуулганд танилцуулахыг даалгасан” ийм 2 дахь заалт нэмэх саналтай байна. Тогтоолын төсөлд. Яагаад гэвэл мөнгө гаргаад л байдаг, хугацаа сунгаад л байдаг. Хүмүүс яриад байна шүү дээ. Энэ хэзээ эцэслэж дуусах юм бэ? Энэ талаар ажлын тайланг УИХ-д нэг мөр ажлаа тайлагнаж ажил дуусах ёстой байх гэж бодож байгаа. 2013 оны 02 дугаар сарын 01 гэдгээрээ хатуу байгаа юу?


Х.Жекей: -Н.Энхболд дарга хариулъя.


Н.Энхболд:  -Улсын комисс дээр ярьж байгаад одоо үлдээд байгаа хэргүүдийн тоо, шалгах шаардлага, хугацааг харгалзаж байгаад энэ оныг тавьсан. Ер нь санхүүгийн тал дээр нь дэмжээд, энэ хэргүүдийг, ялангуяа Тагнуулын ерөнхий газар дээр шалгагдаж байгаа хэргүүдийг түргэн дуусгах, хүн хүчний бололцоогоор хангаад өгвөл комиссын зүгээс заавал бид нар 2013 он гэдэг болзол /шаардлага/ тавихгүй байгаа. Ер нь комиссын даргын хувьд энэ бол өргөдөл гаргах хугацааны тухай л ярьж байгаа шүү дээ. Өргөдөл гаргах хугацаагаа сунгачихаад  /энэ чинь 4 дэх удаагаа сунгаж байгаа, 11 жил болж байна/, хүмүүс одоо болтол архивын материал ухаж, хайж олж нөхсөөр байгаад өргөдөл гаргах нь дуусахгүй байгаа. Тийм учраас тодорхой зарлаад, ямар ч тохиолдолд энэ хугацаанд л багтаад өргөдлөө олж өгнө, үүнээс цааш өргөдөл, нэхэмэлэл авах бололцоо байхгүй шүү гэдгийг зарлаад, хугацааг нааш татаад, шалгах ажлыг түргэвчлэх бололцоогоор хангаж өгвөл бид заавал 2013 он байхгүй бол болохгүй гэдэг юм байхгүй. Үүнийг комисс дээр тал, талаас нь ярьсан юм.


Ж.Сүхбаатар: -Энхболд дарга аа, би ойлгохдоо өргөдөл, гомдол гаргах хугацааг нааш нь татсан ч гэсэн комиссын үйл ажиллагаа дуусахгүй, үргэлжилнэ л гэж ойлгоод байгаа шүү дээ.


Н.Энхболд: -Тийм. Тэгж ойлгож байгаа. Угаасаа хууль нь тийм утгатай гарсан юм.


Х.Жекей: -З.Энхболд гишүүн саналаа хэлье.


З.Энхболд: -Би хоёр санал гаргасан. Бичиж байна. Томъёоллоо бодоод байна. Мөнгөтэй холбоотой тогтоол дээр илүү тодорхой болох байх. Одоо гол гацаж байгаа юм бол архивын материалаа уншиж, дуусгах, түргэн боловсруулалт хийх л юм байгаа шүү дээ. Тэрийгээ дуусгачихвал тэрнээс хойшхи нь хурдан явж болохоор байгаа юм. Тийм учраас төрийн албан хаагч гэсэн хүн ажилд авахгүйгээр, гэрээгээр тийм чадвартай олон хүнийг зэрэг дайчлаад, хэдэн хүн байхыг би мэдэхгүй байна. 20, 30 хүн дайчилж болж байгаа бол 20, 30 хүн. Энэ ондоо бүх материалаа дуусгахын тулд хэдэн хүн дайчлах хэрэгтэй, тэр хүмүүст гэрээний хөлс өгнө. Төдөн материал уншсаны хөлс төдөн төгрөг гээд. Нэг материалл төд ч байдаг юмуу. Тэр шаардлагатай хүнийхээ тоог төсөвтэйгээ баталж аваад, 6 мянган материал байгаа бол нэг материал уншихад хэд байдаг юм, үнэлгээ гарга л гэсэн үг шүү дээ. 6 мянга 603 байгаа гэсэн. Нэгдүгээр санал бол олон хүнээр шуурхай, энэ ондоо багтаагаад дуусгая.


Хоёрдугаар санал 1997 оны 1 сая төгрөгийг энэ оны инфляциар тооцож өсгөе. Хэд болохыг сайн мэдэхгүй байна. Статистикийн газраас ямар нэгэн тоо гарах байх. Энэ тогтоол батлагдсанаас хойш мөнгө авах гэж байгаа улсуудыг 1 сая биш, 1 саяас дээш төгрөг өгөх бол мөнгөтэй холбоотой хоёр саналыг УИХ-ын тогтоолд оруулах санал байна. Би бичээд санал хураалгая.


Х.Жекей: -Д.Дэмбэрэл дарга үг хэлэх үү?


Д.Дэмбэрэл: -Бид одоо түрүүн гурван ч удаа сунгачихлаа. Ажлаа нэлээн цэгцэлж, энэ ажлын тайлан дүнг гаргах, сүүлчийн сонголт явагдаж байна гэж ойлгож байна. Ажлыг шуурхайлах үүднээс шаардлагатай асуудлаа шийдвэрлэх, асуудлыг богино хугацаанд шийдвэрлэх ийм шаардлага тавьж ажиллах үүднээс би ямар санал хэлэх гэж байна вэ гэхээр улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуулийн одоогийн сунгах гээд байгаа хугацааг наашлуулах нь зүйтэй гэсэн саналтай байна. Тухайлбал, 2011 оны 12 дугаар сарын 30-ны дотор  болгож наашлуулж өөрчилмөөр байна. Би энэ хугацааг яагаад хэлж байна вэ гэхээр Үндэсний эрх чөлөөний хөдөлгөөний 100 жилийн ой 2011 оны 12 дугаар сарын 29-нд тохиож байгаа. Бид бүтэн 100 жил болж байхад энэ хугацаандаа багтаад өнгөрсөн зуунд болсон энэ явдлаа дуусгаж авмаар байна. Энэ бол нэгдүгээрт ажлаа шуурхай, богино хугацаанд хийх. Хүмүүст хугацаа тавиад цаашлаад байх нь ач холбогдол багатай. Нэг юмаа дахин, дахин шалгуулаад З, 4 дахин шалгаад хариу өгөөд байхад л дахиад үзээд өг гээд байдаг юм ч цэгцрэх байх. Тэгээд ажлаа шуурхайлах.


З.Энхболд гишүүний хэлдгээр шаардлагатай бол мөнгө төгрөг, хүчээр, одоогийн хүмүүс дээр нэмж байгаад ажлаа шуурхайлмаар байна. Ингээд 2011 оны  Үндэсний эрх чөлөөний хөдөлгөөний 100 жил болоход тайлангаа гаргаад, эцэслээд одоогийн комисс дүнгээ гаргачихсан байх нь түүхэн талаас ч, ажлын эрх ашгийн талаас ч энэ асуудлыг богино хугацаанд шийдвэрлэж, чирэгдлийг багасгах талаас ч гэсэн ач холбогдолтой гэж үзэж байна.


Ингээд би 2013 оны 12 дугаар сарын 31-ний дотор гэж орж ирсэн заалтыг өөрчлөх саналтай байна.


Х.Жекей: -Д.Дэмбэрэл даргад баярлалаа.


Н.Энхболд: -Би саналуудтай холбогдуулаад, ялангуяа З.Энхболд гишүүний гаргасан санал дээр тайлбар хэлье.


Тагнуулын ерөнхий газар дээр шалгаж байгаа материалыг бид хамгийн дээд тал нь 6 хүнээр шалгуулж байсан. Хоёр албан ёсны хуульч, төрийн ажилтан, мөрдөн байцаагч /эрэгтэй хүмүүс/, 4 хүнийг гэрээгээр аваад ажиллуулж  байсан. Тэр 4 хүн бол гол нь хэргийг  ялгах дээр нь улс төрийн хэрэг мөн үү, биш үү, тэр дотроо хэлмэгдсэн байна уу, үгүй юу гэдэг дээр ялгах, унших юман дээр  ажилласан юм. Энэ ажлаа үндсэнд нь хийгээд, ялгаад дуусчихсан. Одоо цаашдаа хэрвээ хүн авч ажиллуулна гэвэл хуульч мэргэжилтэй, прокурор тэр хүнд уншаад, шалгаад, дүгнэлт гаргах эрх олгох хэмжээний тийм хүмүүс хэрэгтэй байгаа юм. Тэгэхээр төрийн албан хаагч байж таараад байгаа.


Нөгөө талаар тэнд олон хүн олдохгүй. Бүгд хуучин монгол бичгээр бичсэн, таталсан байдаг. Уйгаржин бичгээр их сайн уншдаг хүмүүс тэрийг уншиж, ялгаж, дээр нь хуульчийн талаас нь харна гэвэл тийм олон хүн олдохгүй байгаа юм. Гэрээгээр ажиллах хүмүүс олох нь түрүүчийн комиссын үед амаргүй байсан юм билээ. Энэ асуудлыг бид хугацааг нааш татах, бололцоог хангах тал дээр байгаа. Харамсалтай нь жил бүр энэ асуудлыг тавьж ирсэн. Сая хамгийн сүүлд төсвийн тодотголоор хүртэл энийг жаахан наашлуулъя, түргэлүүлье гээд төсвийг нэмэгдүүлж, хүн авч ажиллуулах бололцоог нэмэх талаар төсөвт тусгаж өгөөч гэсэн. Тэр бүтээгүй. Тэр ч байтугай манай төсөв зарим талаар хасагдсан явж байгаа. Одоо Тагнуулын ерөнхий газар дээр үндсэндээ хоёрхон мөрдөн байцаагч ажиллах ийм цалингийн сантай. Тэр хоёр хүн маань л ажиллаад явж байгаа. Энэ дээр Их Хурал шийдвэр гаргаад өгвөл сайн байна.


Хоёр дахь асуудлын хувьд энд маргаантай зүйл гарах вий гэж би бодоод байна. Инфляци тооцоод, одоогийнх нь төд болно гэвэл сүүлийн 11 жил /арван хэдэн жил/ энэ хооронд бас инфляци байсан, юмны үнэ өсөж л байсан, мөнгө төгрөгийн ханш муудаж байсан. Ерөөсөө байхгүй байж байгаад яг яагаад өнөөдрөөс таслаад ийм болчихов гээд, аягүй бол түрүүн мөнгө авсан хүмүүс тэр хугацаандаа, тухайн, тухайн жилийн инфляцийг тооцуулаад, дахин нэмж нөхөн олговроо нэмэгдүүлнэ гэсэн яриа гарцаагүй гарах байх гэж бодож байна. Нэлээд хэсэг нь амьдрал нь амаргүй байдаг хүмүүс байдаг. Жаахан ч гэсэн мөнгө төрөөс хандаж байгаа бол бид ч гэсэн энд хамрагдах ёстой гэсэн ийм асуудал тавьж магадгүй юм.


Дээр нь нийгмийн халамжийн хүрээнд хамруулах асуудлыг энэ хэлмэгдэж байсан хүмүүс, тэдний үр хүүхэд, гэр бүлийнхэн нь их тавьдаг. Тэднийг тусгайлан авч үзэж, нийгмийн халамжид энэ хүмүүсийг яаж хамруулж байх вэ гэдгийг хууль болгож ярьж өг гэдэг. Дотор нь дахиад нарийвчлаад, цаазлагдаж хэлмэгдсэн хүмүүсийн үр хүүхдүүдийг тусгайлан харж үзэх ёстой. Байр, орон сав гэдэг асуудал яригддаг. Хураагдсан эд хөрөнгийг буцааж өгөх ёстой гэдэг асуудлыг байнга ярьж байдаг. Өнөөдрийн хуулиар бол төрөөс олгож байгаа дэмжлэг нь нөхөх олговор байгаа болохоор энэ бүхнийг шийдэхэд төвөгтэй. Комиссын дарга өөрчлөгдөх бүрт энэ хүмүүсийн төлөөлөл ирж уулздаг. Бид Их Хуралд танилцууулна гэж ярьдаг. Танилцуулахаар шийдэгдэхгүй явж байгаа. Шийдэгдэхгүй явж байгааг нь төрийн бодлого тийм байна гэж ойлгуулж хэлж ярьж байгаа. Инфляци ингээд орохоор яадаг бол. Бид жаахан болгоомжлоод байна.


З.Энхболд: -Инфляци гэхээр буцаж үйлчлэх тухай шаардлага хүмүүс тавиад байж магадгүй гэж байна шүү дээ. Тэгвэл 1 саяыг 1 сая 500 болгоод, инфляцийн тухай ерөөсөө ярихаа больчихъё.


Н.Энхболд: -500-гийн зөрүүг бас л нэхнэ дээ.


З.Энхболд: -Яахав, энэ чинь тайлбарлахад 1997 оны 1 сая төгрөг өнөөдрийн 1 сая 500 байгаа болов уу гэж би тооцож байна. 500- мянгаар нэмэгдсэн байх.


Н.Энхболд: -Би зөвхөн хугацааны асуудал. Энэ хугацааг сунгаж ажиллах, төрийн байгууллагын ажлыг дэмжих санхүүгийн нэмэлт зардлын тухай ийм агуулгатай хууль орж ирсэн. Үүнээс өөр зүйл бол, жишээлбэл, нөхөх олговрын хэмжээг нэмэх зэрэг зүйлүүд орж ирвэл тэр нь Дэгийн тухай хуулийн төслийг хэлэлцэхдээ хууль санаачлах төсөлд тусгагдаагүй хуулийн зүйл, хэсэг, заалтад өөрчлөлт оруулах тухай санал, дүгнэлт гарахыг хориглоно гэсэнтэй зөрчилдөх болов уу гэж бодоод байна. Хэрвээ тэгвэл шинээр хууль санаачилж гаргаж болно.


З.Энхболд: -Эсвэл ингэе. Мөнгөний хэмжээг зохистойгоор тооцож, 6 дугаар сард орж ирэх төсвийн тодотголд оруулж ирэхийг Ерөнхий сайдад үүрэг болгох. Хоёрдугаар саналаа тэгж өөрчилье. Зохистой хэмжээг би мэдэхгүй байна. Ямар ч гэсэн 1997 онд 1 сая төгрөг авсан хүн, өнөөдрийн  1 сая төгрөг авч байгаа хүнээс илүү мөнгө авчихсан байхгүй юу.


Н.Энхболд: -Тэр ч ойлгомжтой.


Х.Жекей: -Гишүүд хэлэлцэж байгаа асуудалтай холбогдуулж үг хэлж, санал хураалгах хуультай. УИХ-ын чуулганы хуралдааны Дэгийн тухай хуулийн 21.11-д заасны дагуу гишүүд саналаа урьдчилан бичгээр томъёолж хуралдаан даргалагчид өгсний үндсэн дээр, үүнийгээ үндэслэсэн тайлбараа 10 минутаас илүүгүй хугацаагаар үг хэлж, санал хураалгана гэж байгаа. Гишүүдээс 3 гишүүнээс саналын томъёолол ирсэн байна. 


1.Д.Дэмбэрэл даргын томъёолол байна. Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуулийн 6.3, 12.2-ын 2009 оны 02 дугаар сарын 01-ний дотор гэснийг 2011 оны 12 дугаар сарын 30-ны дотор гэж өөрчлөх томъёолол байна.


Энэ томъёоллын дагуу санал хураалт явуулъя. Дэмжиж байгаа гишүүд гараа өргөнө үү.


Зөвшөөрсөн

8


Татгалзсан

3


Бүгд


11


Гишүүдийн олонхийн саналаар дэмжигдлээ.


2.Ж.Сүхбаатар гишүүний санал байна. Тогтоолын төсөлд улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуулийн биелэлтийн талаархи нэгдсэн тайланг УИХ-ын 2011 оны намрын чуулганд танилцуулахыг цагаатгах ажлыг удирдан зохион байгуулах комисс /Н.Энхболд/-т даалгасугай гэсэн заалт нэмэх санал байна.


Энэ саналыг дэмжиж  байгаа гишүүд гараа өргөнө үү.

Ж.Сүхбаатар: -Ойлгож байгаагаар бол миний энэ заалтаар бол протоколд үлдэх үүднээс 2012 оны намрын чуулганы үргэлжлэл гэж бодоход 2012 оны эхээр 01 дүгээр сард л орж ирэх байх гэж ойлгож байна.


Х.Жекей: -Санал дэмжигдлээ.


3.З.Энхболд гишүүний санал байна. Тогтоолын төсөлд архивын материалд түргэн боловсруулалт хийхийн тулд олон хүнийг зэрэг дайчлан оролцуулах төсөв баталж өгөх.


З.Энхболд: -Тогтоолын төсөл дээр ганцхан заалттай их бүрхэг үүрэг болгосон заалт байгаа. Тэрийг задалж, тодорхой болгож өгөх гээд байна. Нэгэнт хугацааг нааш нь татаж байгаа бол олон хүн дайчилж ажиллахаас өөр аргагүй болно шүү дээ.


Д.Дэмбэрэл: -Энэ санал нэгэнт л хөрөнгө гаргаж байгаад ажиллаж болох юм. 


З.Энхболд: -Олон жил бага хөрөнгө гаргаж байхаар нэг жил том хөрөнгө гаргаад, энэ ондоо багтаагаад дуусгая гэдэг. “Энэ ондоо” гэдгийг би бичихээ мартчихжээ. Энэ ондоо материалынхаа боловсруулалтыг дуусгая гэж байгаа юм. Одоо 2, 3 хүн ажилладаг юмыг 20, 30 хүн зэрэг ажиллуулаад дуусгая гэж байгаа юм. Мөнгийг нь баталж өгнө шүү дээ.


Н.Энхболд: -Мөнгийг та нар л баталж өгнө дөө.


З.Энхболд: -Тодотголд л оруулж байж явна шүү дээ.


Д.Одбаяр: -Тодотголд оруулна гэвэл энэ саналыг дэмжиж байгаа юм.


З.Энхболд: -Тодотголоор ийм юм оруулж ирэхийг нэмэлт зааг гаргаж байж.


Н.Энхболд: -Сангийн сайд байх юмуу, Ерөнхий сайд байх юмуу?


Х.Жекей: -Ерөнхий санаа бол ойлгомжтой боллоо. Энэ саналыг  дэмжиж байгаа гишүүд гараа өргөнө үү.

Хоёр дахь саналаа яах вэ?


З.Энхболд: -Хоёр дахь саналын томъёоллыг бас өөрчилье. Инфляци гэдэг үгийг хасъя. Энэ мөнгөний хэмжээ өнөөдөр ямар зохистой хэмжээнд байхыг бас тодотголоор оруулж ирэхийг гээд. Гомдол бол өнөөдөр 1 сая төгрөг авч байгаа хүнээс гараад байгаа юм. Урьд мөнгө авсан хүнээс гарахгүй. Яагаад гэвэл 1997 оны 1 сая төгрөг өнөөдрийнхөөс хамаагүй үнэтэй болсон байж таараад байгаа юм.


Н.Энхболд: -Ноднин, уржнан гаргасан хүмүүсээс гарна л даа.


З.Энхболд: -Харин тийм. Ойрхон юмнаас гарахаас биш, 1997 оныхон гаргахгүй байгаа юм. Инфляци гэдэг үгийг авъя, тэр чинь хүн өдөөгөөд байгаа учраас. Тэгэхдээ ямар ч байсан 1997 он шиг 1 сая төгрөг өгч болохгүй л гэж би үзээд байгаа юм. Нэмэгдэх ёстой.


Н.Энхболд: -Ингэвэл яасан юм бэ? Эхний ээлжинд энэ тооцоог Их Хуралд танилцуулахыг комисс /манайд/-т даалгачих. Бид тооцоо хийгээд Засгийн газар, Сангийн яамтай яриад, төсвийн тодотголоор тусгая.


З.Энхболд: -Төсвийн тодотголын үеэр. Эзнийг нь комисс болгоё.


Х.Жекей: -Ингээд хоёр дахь санал мөнгөний зохистой хэмжээг нөхөн олговрын хэмжээ, зөрүүтэй холбоотойгоор ийм санаагаар УИХ-д төсвийн тодотголын үеэр оруулж ирэхийг комисст даалгах.


Н.Энхболд: -Тодотголоос өмнө комисс УИХ-д танилцуулаад, тэгээд Засгийн газартай ярих.


Х.Жекей: -Энэ саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.


Н.Энхболд: -Их Хуралд танилцуулаад боломжтой гэж үзвэл бид Засгийн газартай цаашаа үргэлжлүүлээд ярих юм байна. Тооцоогоо үзээд комисс Их Хуралд танилцуулъя.


Х.Жекей: -Их Хурал ярих үедээ эргэж асуултдаа хандаж болох нь.


Ингээд З гишүүний санал байсан.


Ж.Сүхбаатар гишүүн горимын санал хэлэх гээд байна уу?


Ж.Сүхбаатар: -Саналууд ингээд дэмжигдсэн юм чинь анхны хэлэлцүүлгээр нь батлах нь зөв болов уу гэж бодож байна.


Х.Жекей: -Горимын санал хураалт явуулъя.


Ж.Сүхбаатар гишүүн анхны хэлэлцүүлгээр нь энэ асуудлыг шийдвэрлэе гэсэн санал оруулж байна. Тийм учраас “улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд өөрчлөлт оруулах тухай хуулийн болон улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд өөрчлөлт оруулах тухай хуулийг хэрэгжүүлэх зарим арга хэмжээний тухай УИХ-ын тогтоолын төслийг анхны хэлэлцүүлгээр батлах нь зүйтэй” гэсэн томъёоллоор санал хураая. 

Энэ саналыг дэмжиж байгаа гишүүд гараа өргөнө үү.

Гишүүдийн олонхийн саналаар анхын хэлэлцүүлгээр батлах нь зүйтэй гэсэн томъёолол дэмжигдлээ.

Байнгын хорооноос гарах санал, дүгнэлттийг УИХ-ын гишүүн Б.Чойжилсүрэн УИХ-ын чуулганы нэгдсэн хуралдаанд танилцуулна.

2.Улсын бүртгэлийн ерөнхий хуулийн төсөл /хэлэлцэх эсэх/.
Төсөл санаачлагчийн илтгэлийг Ерөнхийлөгчийн хуулийн бодлогын зөвлөх Ш.Раднаасэд танилцуулна.

Ажлын хэсгийг танилцуулъя. 

Ш.Раднаасэд- Монгол Улсын Ерөнхийлөгчийн хуулийн зөвлөх

Г.Баясгалан –ХЗДХЯ-ны Төрийн нарийн бичгийн дарга

Ж.Бат-Эрдэнэ –Иргэний бүртгэлийн ерөнхий газрын дэд дарга

Ц.Ганболд –Улсын бүртгэлийн ерөнхий газрын Хуулийн этгээдийн улсын бүртгэлийн газрын дарга. Ийм ажлын хэсэг энэ асуудалд оролцож байна.

 Раднаасэд зөвлөхийг төсөл санаачлагчийн илтгэлийг танилцуулахыг урьж байна.

Ш.Раднаасэд: -Улсын бүртгэлийн нэгдсэн тогтолцоог бий болгох, олон төрлийн бүртгэлийн нэгдсэн арга зүй, аргачлал, зарчмыг нэг зарчмаар хийж гүйцэтгэх, хөрөнгийн эрхийн бүртгэлийг байршлалын кодоор зохицуулах тогтолцоог бий болгох, хөрөнгийн улсын эрхийн бүртгэлийн мэдээллийн цахим санг бий болгох, иргэний бүртгэл, мэдээллийн төрийн үйлчилгээг иргэдэд шуурхай хүргэх, бүртгэл, мэдээллийг зөрчилгүй, зөв тогтолцоонд оруулж, боловсронгуй болгох зорилтууд бол үндсэн асуудлууд байгаа. Энэ асуудлуудыг шийдвэрлэх, нэгдүгээрт дээрх зорилтуудыг хэрэгжүүлэх үүднээс, түүнчлэн нийгэм, эдийн засгийн хөгжлийн чухал хөшүүрэг болох улсын бүртгэлийн мэдээллийн тогтолцоог боловсронгуй болгох, үндэсний бүртгэлийн тогтолцооны чадавхийг нэмэгдүүлэх зорилгоор үндэсний мэдээллийн санг бий болгох Улсын бүртгэлийн ерөнхий хуулийн төслийг боловсруулсан. Энэ хуулийн төсөл нийт 5 бүлэгтэй. Төсөлд агуулгын хувьд дараахь зүйлүүдийг тусгасан. Үүнд:

-улсын бүртгэлийн үйл ажиллагаанд баримтлах зарчим,

-улсын бүртгэл, түүний нэгдсэн тогтолцоо, улсын бүртгэлийг хөтлөх журам болон бүртгэл,  мэдээллийн сангийн хамрагдалт,


-суурь мэдээлэл зэрэг зүйлүүдийг энэ хуулийн төслүүдээр зохицуулж өгсөн байгаа.

Түүнээс гадна бүртгэл, мэдээллийн тогтолцоог боловсронгуй болгох асуудлын хүрээнд Засгийн газрын үйл ажиллагааны хөтөлбөрт тусгагдсаны дагуу Улсын бүртгэлийн ерөнхий агентлаг байгуулагдсан. Энэ бүртгэлийн агентлаг  нь тогтолцоо, бүртгэлийн асуудал эрхэлсэн төрийн захиргааны байгууллагын чиг үүрэг, бусад байгууллагуудтай харилцах, хамтын ажиллагааны  чиглэл, хэлбэрүүд, дотоод хяналт гэх мэт дээрх зүйлүүд, байгууллагын үйл ажиллагаатай холбоотой асуудлуудыг чухалчлан оруулж өгсөн байгаа.

Улсын бүртгэлийн хуулийн төслийг боловсруулах ажил бол 2007 оноос эхэлж боловсруулагдсан бөгөөд өнгөрсөн Засгийн газрын үед 2008 оны 05 дугаар сард Засгийн газрын хуралдаанаар хэлэлцүүлж, санал, дүгнэлт авсан байгаа. Ингээд Улсын Их Хурлын сонгуулийн үр дүнд шинээр байгуулагдсан Засгийн газраас дахин санал аваад УИХ-д өргөн барьсан болно.

Х.Жекей: -Раднаасэд зөвлөхөд баярлалаа. Төсөлтэй холбогдуулж асуух асуулттай гишүүд байна уу?

Н.Энхболд: -Засгийн газраас бүртгэлийн нэгдсэн тогтолцоо бий болгох тухай том хөтөлбөр гаргаад, тэр хөтөлбөрийн хүрээнд эрх зүйн орчинг боловсронгуй болгох ажлууд тусгагдаад явж байсан. Ерөнхийлөгчийн зүгээс энэ хуулийн төсөл давхар яригдаад явж байна.

Засгийн газраас хоёр дахин санал авсан гэлээ. Өөрсдийнхөө боловсруулж байсан юмнуудыг больчихсон уу? Эсвэл тэрүүгээрээ ярьж байгаад нэгтгээд нэг маягаар оруулъя гэж ярьсан уу?  Зарчмын зөрүүтэй байсан юмнууд  юу байсан бэ? Одоо дахиад Засгийн газраас бүртгэлийн нэгдсэн тогтолцоотой холбоотой хууль орж ирэхгүй гэж ойлгох уу?


Хоёрдугаарт, бүтэц, зохион байгуулалттай холбоотой зүйлүүд нь агентлагийг шинэчлэн байгуулаад, ажилдаа ороод жигдэрч байна. Энэ чинь хуулийнхаа заалтуудтай хэр уялдаж хийсэн бэ? Энэ хууль гарчихаар дахиад эргээд тэр дотор өөрчлөлт орох юм байх уу, байхгүй юу? Эсвэл урьдчилаад ерөнхийдөө энэ хууль батлагдах байх гэж үзээд, зөвлөлдөж байгаад бүтцийг нь ийм байхаар хийчихсэн байгаа юу? Дотроо тэр чинь олон нэгжүүдтэй байгаа. Тэр нэгжүүд чинь энэ хууль гарчихаар дахиад өөрчлөгдөөд явчих уу? Эсвэл бүр боловсронгуй болгоод статус юмнууд нь өөрчлөгдөөд явах юмуу? Хэр зэрэг зохицуулагдсан юм бэ?


Х.Жекей: -Нэрээ хэлээд хариулаад явъя.


Н.Энхболд: -Баясгалан дарга бас нэмээд хариулаарай.


Ш.Раднаасэд: -Энэ бол 2005 оноос эхэлсэн асуудал. Ерөнхийлөгчийн зүгээс бүртгэл, мэдээллийн тогтолцооны асуудлаар 2005 оноос эхлээд дугуй ширээний ярилцлагууд, тухайн байгууллагууд дээр орж ажиллах гэх мэтийн зүйлүүдийг хийсэн. Засгийн газраас ч гэсэн энэ дээр тодорхой зүйлүүдийг ярьж, ер нь энэ хуулийн төслийг боловсруулсан ажлын хэсэг нь хамтарсан ажлын хэсэг байгаа. Засгийн газрын төлөөлөл орсон. Тэгэхдээ бүх бүртгэлийн чиг үүрэг хэрэгжүүлж байгаа байгууллагуудын дэд даргаас дээш албан тушаалтнууд бүгд орсон. ХЗДХЯ-ны Төрийн нарийн бичгийн дарга оролцсон ажлын хэсэг бас байгаа. Тэр дээр дундаасаа ерөнхий нэг төсөл гарч ирж байна гэж ойлгох хэрэгтэй.


Хоёрдугаарт, нэмэлт өөрчлөлт бусад хуулиудтай холбоотой зүйлүүд Засгийн газраас дахин орохгүй. Тэрийг нь нэг мөр энэ дээрээ хамт оруулчихъя гээд бусад 4 хуульд нэмэлт, өөрчлөлт оруулах төсөл нь хамт дагалдаад явж байгаа ийм зүйл юм.


Шинэ агентлаг байгуулагдсантай холбоотойгоор дахин энэ хуулийн төсөлтэй холбоотой өөрчлөлт агентлаг дээр миний бодлоор хийгдэхгүй гэж бодож байгаа. Яагаад гэвэл тэр агентлагийн бүтэц, үндсэн чиглэл нь ерөнхийдөө online бүртгэлийн системийг яаж төгөлдөршүүлэх ёстой, бүртгэл өөрөө энгийн хүртээмжтэй, ойлгомжтой байлгах үүднээс ямар, ямар зохицуулалтууд байх ёстой юм гэх мэтийн зохицуулалт, чиг үүргүүд нь нэгэнт тэдний хувьд “нэг иргэн, нэг бүртгэл гэдэг зарчмаар тодорхойлогдоод явж байгаа учраас эдний бүтцийн хувьд шинэ агентлагийн бүтэц энэ хуулийн төсөлтэй нийцээд, ажиллаад явах боломжтой гэж ойлгож болно.


Н.Энхболд: -Би тодруулъя. Ажлын хэсэгт Засгийн газрын байгууллагуудын хүмүүс ороод явсан юм байна. Тэгээд хамт ажилласныг нь тэгж ойлгох хэрэгтэй гэж хэлж болохгүй л дээ. Засгийн газрын хуралдаанаас албан ёсоор шийдвэр гараад, эсвэл протоколоор ч юмуу, энэ хоёрыг нэгтгээд, базаад нэг хууль болгочихъё. Тэгээд Ерөнхийлөгчийн зүгээс барьж байгаа хууль дотор Засгийн газрын хүрээнд яригдаж байсан юмыг тусгаад явчихъя гэдгээ Засгийн газар дээр өөрөө албан ёсоор ярилцсан, протокол гарсан юм байна уу? Баясгалан дарга аа?


Г.Баясгалан: -Ер нь энэ хуулийн төсөлд санал, дүгнэлт өгөх үед энэ асуудал яригдаагүй, би тэмдэглэлд байхгүй байх гэж бодож байна. Яг хууль санаачлаад, эцэслээд өргөн мэдүүлэх үед үндсэндээ яам дээр яриад харилцан ойлголцсон зүйл бол, та санаж байгаа байх, урьд нь таныг ахлаж байх үед Ерөнхийлөгчөөс Бүртгэлийн ерөнхий хууль нь, бусад Иргэний бүртгэлийн хууль, Хөрөнгийн бүртгэлийн хууль, Хуулийн этгээдийн бүртгэлийн хуульд орох хууль нь Засгийн газраас гээд угаасаа хөтөлбөр дотор ч гэсэн тэгээд нэрлээд биччихсэн байсан. 


Өргөн барих шатанд бол ингэх шаардлагагүй юм байна. Нэгэнт Бүртгэлийн ерөнхий хууль гарч байгаа бол тэрийгээ дагалдуулаад холбогдох хууль, ялангуяа Бүртгэлийн ерөнхий хуультай холбоотой гэдэг утгаараа энд хамт оруулчихъя гэж тохирсон байгаа. Энэ тохиролцоо байгаа.


Дахин орж ирэх үү гэдгийн хувьд хөрөнгийн эрхийн бүртгэл дээр жишээлбэл, хөдлөх хөрөнгийн бүртгэл гээд яригдаад яваад байгаа юмнууд байгаа юм. Тэр чиглэлээрээ уг асуудлууд нь яригдаад явбал мэдээж, тухайн үедээ өөрчлөлт оруулна. Тогтолцооны хувьд, нэгдмэл арга зүй, нэгдмэл тогтолцоо гэдэг утгаараа бол одоо дахин бусад дагалдах хуулиуд өөрчлөлт оруулж ирэх хуулийн төсөл орж ирэхгүй гэж ойлгож байгаа.


Х.Жекей: -З.Энхболд гишүүн асууя.


З.Энхболд: -Ерөнхийлөгчийн хуулийн зөвлөхөөс асууя. Үндсэн хуульд заасан Ерөнхийлөгчийн ямар бүрэн эрх дотор бүртгэлийг байгуулахтай холбоотой юм байдаг юм бэ? Тэрийг хэлээд өгөөч. Уг нь Засгийн газар, Ерөнхийлөгч гэж тусад нь нэрлэдгийн хувьд энэ чинь бүгд тусдаа үйл ажиллагаатай юм. Үндсэн хуулинд эрх, үүрэг нь бүгд заагтай. Одоо ингээд Засгийн газартайгаа нийлээд зааг нь алга болж эхэлж байна л даа. Авлигатай тэмцэх газрын даргыг томилох, Төрийн албаны зөвлөлийн даргыг санал болгох гэх мэтээр Засгийн газрын ажил руу сүүлийн 4, 5 жил дэндүү их орсон. Одоо Бүртгэлийн хууль гэдэг их чухал хуулийг /20 зүйлтэй/, серьёзный хуулийг серьёзный боловсруулах хэрэгтэй л дээ. Орон тоотой хамаатай. 


Засгийн газрын бүртгэлтэй холбоотой функцыг Ерөнхийлөгч яваандаа хяналтдаа авах тийм зорилго байгаа юмуу, үгүй юу. Төрийн албаны хуулийг оруулж ирж батлуулж байхад бид нэг их юм хэлээгүй. Одоо энэ дээр бол “арай дэндэнэ” гэдэг юмыг хэлмээр байна. Сонгууль болж байдаг. Нэг хууль санаачилсан нэр зүүх гэж байгаа юмуу, яах гэж байгаа юм. Сум бүрт байдаг бүртгэлийн ажилтан, дүүрэг бүрт байдаг тэдгээрийн хоорондын үйл ажиллагаа, 3, 4 бүртгэлийн байгууллагыг нэгтгээд, дөнгөж дарга нь ажлаа аваад учраа олоогүй сууж байдаг. Ерөнхийлөгч хуулийг нь батлуулах гээд яаруулаад байдаг. Би бол үүний эсрэг байгаа юм. 


Үндсэн хуульд заагдсан Ерөнхийлөгчийн ямар эрхэнд энэ тухай заасан байдгийг хэлээд өгөөч.


Ш.Раднаасэд: -Үндсэн хуульд зааснаар Монгол Улсын Ерөнхийлөгч хууль санаачлах бүрэн эрхтэй. Энэ бол нийгмийн аливаа асуудлаар. Энэ бүрэн эрхийнхээ хүрээнд л энэ хуулийн төслийг санаачилж оруулж ирж байгаа юм.


З.Энхболд: -Би ч гэсэн хууль санаачлах бүрэн эрхтэй. Би тэгэхдээ Бүртгэлийн хууль санаачлахгүй. Энэ бол Засгийн газрын ажил учраас ийм нэг соёл баймаар байна. Тэгвэл УИХ, Засгийн газраа татан буулгаад ганц Ерөнхийлөгч гэдэг хүнээрээ хууль санаачлаад явж л байя даа. Ингэж Үндсэн хуулийг гажуудуулж, засаглал хоорондын Үндсэн хуулиар заагдсан харьцаагаа бүдгэрүүлж, хүн бүрийн ажлыг хийхээ болих хэрэгтэй шүү дээ. Би энэ хуулийн төслийг хэлэлцүүлэхийн эсрэг байгаа. Засгийн газар хуулиа санаачилж оруулж ирээд батлуулаг ээ. Яагаад гэвэл хамгийн их алдаж байгаа хууль. Хүн амын бүртгэл яагаад олон янз болоод байдгийн учрыг би хэлэх үү. Байгаагаасаа 100 мянга, 200 мянгаар илүү гараад байдгийг.


Анхан шатандаа тусламжийн бараа тараадаг эрхийг сүүлийн 20-иод жил өглөө шүү дээ. Багийн засаг даргаар, хорооны засаг даргаар дамжуулж өгдөг. Тэд нар хий юм авч, дамлаж зарахын тулд амьгүй албад бүртгэж байгаа. Хүн нүүгээд явчихад хасдаггүй, хүн нас нөгчихөд бүртгэлээс хасдаггүй. Тэгээд амьгүй өрхүүд үүсээд байдаг. Амьгүй өрхүүд дээрээ тусламжийн бараа хуваарилдаг. Ийм юмнаас болоод сонгууль будлиантаад байгаа шүү дээ.  Засгийн газрын ийм чухал бүртгэлийн ажлыг, УИХ ч гэсэн энд хууль санаачлах эрхгүй гэж бодож байгаа юм. Засгийн газар ажлаа хийг. Оруулж ирсэн хуулийг нь УИХ сайн шүүх хэрэгтэй. Чухал асуудал дээр, энэ 20 зүйлтэй хуулиар яагаад ч явахгүй. Энэ чинь орон тоотой холбоотой, санхүүжилттэй холбоотой, агентлагийн бүтэцтэй холбоотой юм байгаа. Энэ бүхнийг Ерөнхийлөгч мэдэх ямар ч боломж байхгүй бөгөөд ийм эрх Ерөнхийлөгчид Үндсэн хуулиар олгогдоогүй юм. Энд хэлж байгаа хариултыг нь сонсож байгаа биз дээ. Хууль санаачлах эрх хүн бүрт л байгаа шүү дээ. УИХ-ын 76 гишүүнд бий. Би яг Ерөнхийлөгчтэй адилхан хууль санаачлах эрхтэй. 
Гэхдээ би энэ эрхээ ингэж обюз хийхгүй л дээ. Улс төрийн соёлтой л баймаар байна.


Х.Жекей: -Хууль санаачлах, өргөн барих З субъект байна гэж байгаа. Тэр хүрээнд л хариулт байх шиг байна. УИХ-д өргөн барьсан, энд хэлэлцэгдээд явах нь дамжиггүй байх л даа.  Нэмж хариулт байна уу?


Ж.Сүхбаатар гишүүн асууя.


Ж.Сүхбаатар: -Би жижгэрүүлсэн маягийн асуултуудаас асууя.


1.Улсын бүртгэлийн үйл ажиллагаанд дараахь зарчим баримтална гээд “заавал биелүүлэх шинжтэй байх” гэж байна. Жишээлбэл, би ийм зарчим мэдэхгүй юм. Заавал биелүүлэх шинжтэй байх гэдэг нь улсын бүртгэлийн үйл ажиллагаанд зайлшгүй баримтлах ямар зарчим байна вэ? Энэ дээр тайлбар сонсъё.


2.”Улсын бүртгэлийг улсын бүртгэгч хар бэхээр хөтөлнө” гэж байна. Арилахгүй гэдэг талаасаа ингэж байна уу, эсвэл өөр шалтгаан байна уу? Би үүнийг сонирхож асууж байгаа юм.


3.”Иргэний улсын бүртгэл, хуулийн этгээдийн улсын бүртгэл, эд хөрөнгийн эрхийн улсын бүртгэлээс улсын бүртгэлийн нэгдсэн тогтолцоо бүрдэнэ” гээд хэрвээ би буруу хараагүй бол энэ дотроос ганцхан иргэний улсын бүртгэлийг ангилжээ. Дотор нь задлаад. Хуулийн этгээдийн улсын бүртгэл, эд хөрөнгийн эрхийн улсын бүртгэл чинь энэ хуулиараа тодорхой өмчийнх нь талаас гэдэг юмуу, хуулийн этгээдийн төрлийнх нь талаас гэдэг юмуу, төрөлжүүлж, бүртгэлийн нарийвчилсан ийм хэлбэр байх ёстой байсан юм биш байгаа /энэ хуульд/. Үүнийг яагаад ганцхан иргэний улсын бүртгэлийн гэж төрөлжүүлэв?


4.Үг хэллэгүүдийг анхаармаар юм шиг байна. Тухайлбал, 8.1 дээр “нэгдсэн арга зүй, удирдлага зохион байгуулалтаар хангана” гээд. Энэ бол мэргэжил, арга зүйн нэгдсэн удирдлага гэсэн нэг ойлголт бий, арга зүйн нэгдсэн удирдлага бий. Удирдлага, зохион байгуулалт гээд явчих юм бол ерөөсөө энэ чинь улсын бүртгэлийн үйл ажиллагааг нэгдсэн удирдлагаар буюу ерөнхий удирдлагаар хангана гэсэн санаа шүү дээ. Үүнийг үг, хэллэг талаас нь хэр бодолцсон юм бол.


Тухайлбал, 9.1 дээр улсын бүртгэлийн байгууллага бол харьцангуй мэргэжлийн улсын хяналтын байгууллагаас тусдаа, захиргааны хяналтыг хэрэгжүүлэх эрхтэй явахаар энэ хуулиар тусгасан байна. Гэхдээ энэ чинь улсын бүртгэлийн асуудал ч гэсэн төрийн захиргааны байгууллагын дотоод хяналтын асуудал хариуцсан нэгж хэрэгжүүлнэ гэдэг нь буруу. Энэ захиргааны хяналт чинь салбарын хяналт буюу Засгийн газрын салбарын хүрээнд байдаг боловч яг байгууллагын дотоод хяналт гэвэл арай биш шүү дээ. Ийм үг, үсэгтэй холбоотой ийм юмнууд байна. Энэ дээр ямар улсууд ажилласан бол.


5.Мэдээлэл өгөх, өргөн хуулийн этгээдийн үүрэг гээд явж байна. Мэдээлэл өгөх гээд ийм, ийм юмыг баталгаажуулсан байна гэж байна. Тэгэхээр иргэний хуулийн этгээдийн эрх гэдэг юм нь хаанаа явж байна?


6.Улсын бүртгэлийн ерөнхий хуулийг батлан гаргахад /боловсруулахад/ ямар улс, орнуудын туршлагыг авч үзэв? Миний олж сонссоноор бол ОХУ-ын Ерөнхий сайдын орлогч 2011/12 он хүртэлх хугацаанд бүтцийн өөрчлөлтийг 3 жилийн хугацаанд хийх. Энэ өөрөө нүсэр ажил учраас байгууллагуудыг яг манай энэ З нийлүүлсэн газрууд дээр нэмээд кадастрыг оруулсан байна билээ. Кадастр ороод ийм нүсэр байгууллагыг иргэдэд үзүүлэх үйлчилгээг шуурхай болгох, бүртгэлийн нэгдсэн тогтолцоотой болно гээд Оросууд З жилийн хугацаанд хийнэ гээд шилжилтийн ийм юм хийнэ гээд явж байгаа юм байна. 

Манайхан хуулиудаа харж байгаад хооронд нь уялдаа холбоог нь сайжруулахаар шингээд хийчихэв үү, ер нь гадна, дотны улсуудын юм байна уу? Жишээлбэл, Мянганы сорилын сангаас эд хөрөнгийн эрхтэй холбоотой, өөрөөр хэлбэл, цаад утгаараа бүртгэл мэдээлэлтэй холбоотой асуудлаар дэмжлэг туслалцаа үзүүлнэ гэж байгаа. Тэдний талаас мэргэжил, арга зүйн талаас зөвлөгөө, дэмжлэг үзүүлж байгаа юм байна уу? Энэ өөрөө нэлээн нарийн юм байна билээ. Ийм хэдэн асуултууд юуны өмнө харагдаж байна.

Х.Жекей:-Хариулъя.

Ш.Раднаасэд: -Сүхбаатар гишүүний асуултад хариулъя. Улсын бүртгэлийг хар бэхээр хөтлөх асуудал бол дэлхийн улсын бүртгэлтэй холбоотой олон зуун жилээр гадаад улсууд, дийлэнх улсуудад хэрэглэдэг нийтлэг жишиг юм билээ. 

Ж.Сүхбаатар: -Би бас Баясгалан даргаас давхар асууж байгаа шүү. Аль, аль нь хариулаад яваарай.

Х.Жекей: -Эхлээд Раднаасэд зөвлөх, дараа нь Баясгалан дарга хариулаарай.

Ш.Раднаасэд: -Бүртгэлийн эх нотлох баримтыг олон зуун жилээр хадгалагддаг, хоёрдугаарт, нэг хэлбэр, хэмжээгээр нь өөрчлөлт орох, ямар нэгэн байдлаар нууцлал, хамгаалал гэх мэтийн ийм зүйлүүдийг зайлшгүй хамгаалалтыг бий болгох үүднээс ингэж хийдэг. Энэ олон улсын жишиг юм билээ гэдэг үүднээс энэ асуудал орсон байгаа. Ялангуяа үл хөдлөх хөрөнгийг бүртгэлтэй холбоотой асуудал дээр энэ асуудлууд туйлын эхээр гарч ирдэг.

Хоёрдугаарт, энэ бол Монгол улсын Архивын тухай хууль дээр энэ асуудал давхар орсон байгаа. Архивт хадгалагдаж байгаа материал, эх нотлох баримтууд хар бэхээр хөтлөгдөж хадгалагдах ёстой гэсэн зарчмаар хийгдсэн байгаа.

Ж.Сүхбаатар: -Нэмээд асууя. Би яагаад асуусан юм бэ гэхээр хар бэхээр хөтөлнө гэдэг санааг би ерөнхийд нь ойлгож байна. Хэрвээ тэгж байгаа бол улсын бүртгэлийг хөтлөх гэхэд бичмэл болон бичмэл бус, цахим хэлбэрээр хөтөлнө гэж хийж өгөөд, хар бэхээр хөтлөх гэдэг юмуу, бичмэл хэлбэрээр бичгийн хэлбэрээр хөтлөх хэлбэр нь анхдагч хөтлөхтэй холбоотой. Нөгөө цахим юм чинь та нарын ард цахим мэдээллийн сан үүсгэх гээд тусдаа байсан.

Улсын бүртгэл бол миний ойлгож байгаагаар бол зэрэгцээд “бичгэн, цахим” гэсэн хоёр хэлбэрээр явна. Хөтөлж байгаа хэлбэр чинь хар бэхээр нэг нь явна, нөгөөх нь хар бэхээр бус явах ийм асуудал байна. Ганцхан ингээд биччихээр улсын бүртгэл бол цахим хэлбэрээр ч гэсэн явна биз дээ?

Ш.Раднаасэд: -Цахим хэлбэр хойд зүйлүүд дээр туссан байгаа. Цахим хэлбэрийн хувьд ямар хэлбэртэй байх ёстой юм, архивын ямар хэлбэрүүд нь цахимаар явагдах ёстой юм гэх мэтийн юмнууд нь. Энэ бүртгэл нь эх нотлох баримт дээр хийгдэж байгаа бүртгэл, бүртгэлийн дэвтрүүдэд хэн, хэзээ, хаана, яаж үзсэн юм бэ гэдэгтэй холбоотой бүртгэл зайлшгүй бичмэлээр явдаг ийм жишиг байдаг. Энэ хүрээнд энийг зайлшгүй оруулахаас өөр аргагүй байдал байгаа юм. Тийм учраас энэ төсөл дээр энэ байдлаар туссан байгаа.

Бүртгэлийг хөтлөхтэй холбоотой хойд зүйлүүд дээр байгаа журам дээр энэ зүйлийг нэмж оруулах боломж бол бий.

Иргэний бүртгэлтэй холбоотой асуудлуудыг тухайд өнөөдөр Иргэний бүртгэлийн хууль дээр туссан байгаа бүх, зайлшгүй бүртгэгддэг мэдээллүүд байгаа. Энэ бүгд нэг зүйлд туссан байгаа.

Түүнээс гадна хуулийн этгээд болон эд хөрөнгийн эрхийн бүртгэл яг тэр хуулиуд дээр байгаа хэлбэрээр туссан учраас энэ дээр бид иргэний бүртгэлийг ялгаж, онцгойлсон юм байхгүй. Байдлын хувьд эхэнд нь гарсан учраас Сүхбаатар гишүүнд тэгж харагдсан байж магадгүй.

Ж.Сүхбаатар: -Харагдсан биш л дээ. Энэ чинь ерөнхий хууль нь ийм бол ерөнхий араг яс, загварууд нь энэ дээр адилхан сууж өгөхгүй бол, нэг хуулийг нь өөр хуулиас, нөгөө хэсгийг нь нөгөө хуулиас харна гэвэл энэ чинь хууль боловсруулж байгаа арга техникийн хувьд буруу харагдаад байна. Би дараа, дараагийн асуултууд дээр хариулт авъя.

Г.Баясгалан: -Ж.Сүхбаатар гишүүний асуултад зарим тодруулга хийе. Ерөнхийдөө бид нар  улсын нэгдсэн бүртгэлийн тогтолцоо гээд суурь бүртгэл нь З бүртгэл байна. Энэ нь: иргэний, хөрөнгийн эрхийн, хуулийн этгээдийн гэсэн ийм З суурь бүртгэл байх юм. Бусад нь маш олон бүртгэл байгаа шүү дээ. Түрүүний ярьсан сонгогчийн бүртгэл гээд салаад явчих юм бол нийгмийн халамж, даатгалтай холбоотой. Энэ З суурь бүртгэл байх юм. Энэ дээр 5.4, 5.5. дээр Ж.Сүхбаатар гишүүний асуугаад байгаа задаргаа байгаа. Иргэний бүртгэлийн 5.3 дээр. 5.4, 5.5 дээр бол хуулийн этгээдийн болоод хөрөнгийн эрхийн бүртгэлийн төрлүүд нь байж байгаа.

 Заавал биелүүлэх шинжтэй гэдэг дээр бол энэ үндсэндээ энэ хуулийн гол чухал заалт гэж хэлэх гээд байгаа юм. Өөрөөр хэлбэл, бүртгэлийг заавал бүртгүүлэх ёстой, энэ бол сайн дурын шинжтэй биш. Ингэж заавал биелүүлэх шинжтэй албадан маягийн байж байж, энэ бүртгэл иж бүрэн, бүрэн дүүрэн, дараа нь ашиглаж болохуйц, хэрэглэж болохуйц ийм болно гэсэн ойлголттой байгаа. Тийм учраас бүртгэлийн тогтолцоонд “заавал биелүүлэх шинжтэй байх” гэдэг зарчмыг оруулж байгаа юм. Энэ бол бүртгэлийн амин сүнс болж байгаа зүйл юм.

Хяналтын хувьд бол энэ дээр “дотоод” гээд явчихсан байна. Үнэхээр энэ бүртгэл хяналтгүйгээр, бүртгэл үнэн зөв явж байгаа эсэх дээр хяналт тавихгүйгээр, тэр тусмаа мэргэжлийн хяналт ийм төвшиндөө улсын байцаагч хянахгүйгээр бол дараа нь бид үнэн зөв эсэхэд эргэлзээгүй байж чадахгүй. Тийм учраас зайлшгүй бүртгэл хөтөлж байгаа бүртгэгч гэж байхаас гадна, тэр бүртгэгчийн ажиллагаа үнэн зөв, бодитой байгаа эсэхэд зайлшгүй хөндлөнгийн хяналт байх ёстой гэсэн ийм ойлголт байгаа. Тэр утгаараа хяналтын тогтолцоог оруулж ирсэн. Энд бичсэн байгаа. Тийм л учиртай юм.

Бусад орны туршлага гэдэг дээр ерөнхийдөө бид нар тодорхой туршлагыг тодорхой чиглэлийн хувьд үзсэн байгаа. Бидний голлон үзэж жишиг болгоод байгаа нь БНСУ-ын туршлагыг бид нэлээн авч байгаа. Эднийх ерөнхийдөө бүртгэлийн тогтолцоо харьцангуй хөгжсөн айл юм билээ. Энд ч түрүүн та хэлж байсан. Зарим талаар техникийн туслалцаа авч байгаа. Ялангуяа энэ бүртгэлийг нэгдсэн байх. Хэдийгээр бид хуулийн төсөлд нэгдсэн гэж хэлэх боловч, цаанаа үзвэл тэр бүртгэлийн цаасан болоод цахим хэлбэрээр хадгалагдаж байгаа энэ юм нэлээн нүсэр, нарийн, техникийн, технологийн шинжтэй зүйл байгаа юм билээ. Энэ дээр хүртэл бид Өмнөд Солонгосын туслалцааг аваад явж байгаа. Энийг та бүхэн мэдэж байгаа байх.

Х.Жекей: -Д.Одбаяр гишүүн асууя.

З.Энхболд: -Энэ анхнаасаа буруу яваад байгаа юм. Жекей дарга аа. Одоо ингээд бүртгэлийн асуудлаар Ерөнхийлөгчийн хуулийн зөвлөх, ХЗДХЯ-ны Төрийн нарийн бичгийн дарга хоёр л хариулж байна. Энэ ажлыг хариуцан хийж, гардаж хийх хүн нь энэ танхимд уг нь сууж байх ёстой юм. Бүртгэлийн дарга, ажилтан, юу байдаг юм. Энэ хууль алдаатай болбол Ерөнхийлөгч хариуцлага хүлээхгүй, баяртай гээд л яваад өгнө. Тийм учраас би цаашид ажлаа хийх хүнийг нь энд байлгаад, тэр хүн нь хуулиа санаачлаад, тэр хүн нь хариуцаад, хариулаад яваасай гэж бодож байна. Раднаасэд, Баясгалан хоёроос шинэ юм ерөөсөө гарахгүй.  Энэ хоёр чинь хуульчид, бүртгэлийн асуудлаар, технологийн асуудлаар бол “а”-ч үгүй улсууд юм. Хүчээр тулгагдаж орж ирчихээд байгаа юм. Цаг өнгөрөөх гэж байгаа юм.

Энэ их чухал асуудал учраас хар бэхийн тухай ярьдаггүй ийм улсуудыг авчирмаар байна. Хар бэх бол мянга дахь асуудал шүү дээ. 

Д.Одбаяр: -Хууль санаачлах эрхийн үүднээс орж ирж байгаа гэдэг талаас нь хандаж байгаа шүү дээ. Нөгөө талаас асуулт нь юу вэ гэхээр ерөнхий хууль гэдэг нэрийн доор айхтар ерөнхий орж ирчихээд байна. Юу вэ гэхээр хуулийн зорилт нь бол энэ хуулийн зорилт нь “улсын бүртгэлийн нэгдсэн тогтолцоотой холбогдсон харилцааг зохицуулна” гэж байна. Ийм ерөнхий зорилттой ороод ирчихсэн. Тийм учраас 5 бүлэгтэй хууль орж ирээд байна. Энэ маань өнөөдрийн тулгамдаад байгаа асуудлыг зохицуулахад хэр болно гэж тооцож ажлын хэсэг ажилласан юм бэ? Өөрөөр хэлбэл, олон  асуудлууд яригддаг.

Хоёрдугаарт, улсын ерөнхий бүртгэлийн дарга гээд өмнө нь томилсон байх аа? Гэтэл энийгээ дагаад доошоо юу байх нь энэ хуульд ойлгомжгүй болчихоод байна. Үл хөдлөх, нөгөө олон бүртгэлүүд байдаг газрууд дээрээ байх гэж байгаа юмуу? Нийлүүлээд орон нутгийн төвшинд шат, шаттайгаар нэгжүүд нь нийлээд байх юмуу? Эсвэл дээрээ ийм юм байж байгаад доошоо бахь байдгаараа байх гэж байгаа юмуу? Энэ нь хуулин дээр тодорхой байх ёстой. Бидний яриад байгаа гол юм нь л тэр шүү дээ. Тал, талд байгаа эзэнгүй, хоорондоо ямар ч уялдаагүй өрх, бүртгэлийг л нэг юманд нь базаж авъя гэж. 

Асууж байгаа, туршлага судалсан улсууд хаанах вэ гэдэг нь их чухал юм. Ялангуяа иргэний бүртгэлийн, иргэнтэй холбоотой “нэг иргэн-нэг бүртгэл” гэсэн маягтай томъёолол хэлээд байх шиг байна. Үүнтэй холбоотой юмыг бүгдийг цогцоор нь базаж нэгдсэн тогтолцоонд оруулъя гээд байгаа шүү дээ. Тэрнээс энэ хуулинд дээр нь малгай байгуулчих маягтай л харагдаад байна. /Би сая Бат-Эрдэнэ даргаас асуугаад байсан юм/. Энэ гол юмнууд яагаад орж ирэхгүй байна вэ? Тэгэхгүй бол хуучин нөгөө л бахь байдгаараа байсан юмнууд хэвээрээ хадгалагдах гээд байна.

Гуравдугаарт, иргэний бүртгэл, ерөнхий бүртгэлтэй холбоотой асуудал гэдэг бол өөрөө бид улс орны тусгаар тогтнол, аюулгүй байдалтай холбоотой байна гэдгийг бүгдээрээ ярьж, ярьж байгаад ойлгож авсан шүү дээ. Энэ дотор уламжлалт нэг заалт байгаа. Олон улсын гэрээнд зааснаас өөрөөр юм байвал олон улсын гэрээний заалтыг дагаж мөрдөнө гэж. Ямар олон улсын гэрээг үзсэн бэ? Тэр олон улсын гэрээтэй заалт бүр Монгол улсын аюулгүй байдал, тусгаар тогтнолд нэмэр болохоор заалтууд тэнд байна уу? Өнөөдөр эрх зүйн глобальчлал, эрх зүйн даяарчлал гэдгийг ярьж байгаа үед иргэний бүртгэл мэдээллийн юм айхтар, замбараагүй, ил тод байж болохгүй гэдэг талаас нь ярьдаг шүү дээ. Үнэхээр Монгол улсын эрх ашгийг бүхэлд нь хамгаалсан олон улсын ямар гэрээнд манайх нэгдэж орчихоод, тэрийг дагаж мөрдөхөөс өөр аргагүй байдалд орж байгаа вэ?

Үндсэн хуулийн заалт мөн л дөө. Тэгэхдээ өнөөдөр манай улсын эрх зүйн тогтолцоо өөрөө аль урсгалаар явж байна, монист, дувалист нь байна уу гэдэг нь бас ойлгомжгүй яваад байгаа шүү дээ /хоёр талаасаа/. Гол үндсэн асуултууд ийм л юмнууд байна. Ажлын хэсэг байгуулагдах байх гэж ойлгоод байна. Жекей дарга аа. Байнгын хороон дээр ажлын хэсэг байгуулагдаж байж ингэж ажиллах байх гэж бодож байгаа.

Х.Жекей: -Баясгалан дарга хариулъя.

Г.Баясгалан: -Би зарим асуултыг тодруулаад хариулъя. Ерөнхийдөө яагаад тийм товчмол хийчихсэн юм бэ гэж байна. Ажлын хэсэг чиглэл аваад, ажлын хэсэг байгуулагдаад ажиллах үед бид ерөнхийдөө бүртгэлийн нэгдмэл тогтолцооны тухай л ярьж байсан юм. Үнэхээр тусгай, тодорхой бүртгэлийн хуулиуд байгаа юу гэвэл байгаа. Хуулийн этгээдийн бүртгэлийн хууль ч байна, Иргэний бүртгэлийн хууль ч байна, Үл хөдлөх хөрөнгийн болон түүнтэй холбоотой эрхийн гээд бүртгэлийн хуулиуд байгаа. Харамсалтай нь эдгээр хуулиуд хоорондоо уялдаа холбоогүй, бүртгэлүүд тусдаа. Тусдаа байгаад ямар нэгэн үр ашиг байхгүй, ялангуяа үзүүлэлтүүд зөрүүтэй ийм байсан учраас Монгол улсад бүртгэл нэгдмэл байж байж бид энийг хэрэгтэй, хэрэгцээтэй болгож чадах юм байна гэдэг үүднээс Бүртгэлийн ерөнхий хууль гаргаад, тэрэнтэй дагалдуулаад бүртгэлийн тусгай хуулиуд байна. Үндсэндээ бүртгэлийн багц хууль гэдэг ийм ойлголт ярьсан юм. Энэ хүрээнд ерөнхий хуульд бүртгэл нэгдмэл байх гэдэг юмыг л харуулсан гол, гол заалтуудыг оруулъя гэсэн.

Түрүүн би дутуу хариулсан байна. Нэгдсэн арга зүйтэй байх, бүртгэл нэгдмэл байх. Хуулийн тодорхой заалтууд орох юм бол улсын бүртгэлд нэгдсэн ангилал, код, регистртэй байх гээд ийм зарчмуудыг суулгаад үндсэндээ тодорхой нэг хүн дээр юмуу, иргэн дээр суурилсан гэж бид ярьж байгаа. Тэр нь иргэн өөрийнх нь бүртгэл байна, дээр нь иргэн хуулийн этгээд үүсгэж болно. Тэгвэл тэр нь дагалдаад нэг бүртгэлээр явах ёстой, иргэн хөрөнгө эзэмшиж болно гэх мэтээр энэ ерөнхий нэгдсэн нэг арга зүй, ангилалтай байх гэдэг юмыг нь энэ хуулиар зохицуулъя. Ингэж байж бүртгэлийн нэгдсэн тогтолцоо үүсэх юм байна гээд мэргэжлийн байгууллагууд нь /бидний мэддэг, мэддэггүй гэж байна/ технологи мэддэг тэр улсууд нь хүртэл ийм зөвлөмж өгөөд, одоо Засгийн газраас бүртгэлийн нэгдсэн тогтолцооны тухай гээд Үндэсний нэгдсэн тогтолцооны тухай гээд үндэсний хөтөлбөр баталсан байгаа. Тэнд гол, гол юмнууд явж байгаа. Тэгэхдээ үүнийг зүгээр хөтөлбөрийн хэмжээнд, зорилтын хэмжээнд тавихгүйгээр үнэхээр заавал биелүүлэх шинжтэй эрх зүйн хэм хэмжээ болгож хуульчлах асуудал нь бүртгэлийн ерөнхий хуулиар гарах ёстой юм байна гэж үзэж л энийг хийсэн юм.

Энэ дээр хэдийгээр зарим нь бүртгэлийн ерөнхий зарчим гэдэг дээр ч гэдэг юмуу, хойд талд нь бүртгэлийн байгууллагын нэгдсэн ангилал, регистр, кодыг батална ч гэдэг юмуу ийм өгүүлбэрүүд завсраар нь суугаад байгаа боловч үндсэн амин сүнс нь үндсэндээ энэ нэгдсэн тогтолцоонд орж байж бүрэн болох юм байна.

Хоёрдугаарт, түрүүний тайлбарлаж хэлснээр бүртгэл нь заавал хийлгэх шинжтэй байж, хөрөнгө авсан бол заавал бүртгүүлдэг гэдэг ч юмуу. Энэ заавал шинжтэй бүртгэлүүд, иргэний бүртгэлүүд ч гэсэн сайн дурын шинжтэй биш, заавал бүртгүүлэх ийм шинжтэй байдаг. Тэнд нь хариуцлага тооцдог, хянадаг ийм л байж байж энэ тогтолцоо нэгдмэл болж үр ашигтай тогтолцоо бүрдэх юм байна гэсэн ийм л агуулгаар хуулийн төсөл хийгдсэн юм. Тэгэхдээ үнэхээр хуулийн төсөл дотор магадгүй, үзээд хараад байхад тэр санаа, оноонууд бүрэн дүүрэн байхгүй байж магадгүй юм.

Ж.Сүхбаатар: -Баясгалан дарга аа, Одбаяр гишүүний гол юманд та хариулсангүй. Яг орон нутгийн салбар байгууллага гэдэг юм байх уу, байхгүй юу. Эсвэл дээрээ малгайтай, доороо одоогийн ерөнхий бүтэц, зохион байгуулалтаар явах гээд байна уу?

Г.Баясгалан: -Салбар бол байгаа. Бид түрүүн хэлээд байдаг нь тэр л дээ. Жаахан түрүүлээд нөгөө тогтолцоо бүрдээд эхэлчихсэн юм биш үү гэдэг нь үнэн юм. Үндсэндээ Улсын бүртгэлийн ерөнхий газар гэж байгуулагдсан. Орон нутагт бол аймгийн засаг даргын Тамгын газар үндсэндээ бүртгэлийг хаяад явчихсан, одоо нэгдмэл нэгж. Өөрөөр хэлбэл, иргэний, хөрөнгийн, хуулийн этгээдийн бүртгэлийг аль алийг нь хариуцсан ийм нэгдсэн нэгжүүд бий болчихоод байгаа. Тэгэхдээ одоо дөнгөж л байгуулагдаж, зохион байгуулагдаж эхэлж байгаа. Тийм учраас улсын хэмжээнд нэгдсэн гээд, энэ зарчим дээр бид бичээд байгаа шүү дээ. Нэгдмэл тогтолцоо, арга зүйтэй байх гэдэг зарчмаа, төвлөрсөн удирдлагатай байна гэдэг зарчим байна гэдэг бол энэ бол үндсэндээ төвлөрсөн удирдалагатай, улсын хэмжээний нэгдмэл тогтолцоо байх.

Ж.Сүхбаатар: -Одоо жишээлбэл, Дархан-Уул аймгийн бүртгэлийн хэлтэс, газар гэсэн агентлаг бий болох уу? /Нутгийн захиргааны/

Г.Баясгалан: -Тийм. Засаг даргын дэргэдэх агентлаг.

Ж.Сүхбаатар: -Тийм болох уу?

Г.Баясгалан: -Болж байгаа, удахгүй.

Ж.Сүхбаатар: -Тийм хүмүүс томилогдчихсон уу, томилогдоогүй юу?

Г.Баясгалан: -Ер нь Засгийн газраас Засаг даргын Тамгын газрын бүтэц, бүх юмыг баталсан шүү дээ. Тэнд бүгд нэгдмэл байдлаар ороод явж байгаа юм.

Д.Одбаяр: -Гол асуугаад байгаа юм бол ийм шүү дээ. Бид чинь үл хөдлөх хөрөнгийн бүртгэлийн газар гээд нэг газар байсан. Тэгээд тэрийг нэг бол Хууль зүйн яамнд байлгаад, нэг ХЗДХЯ болгоод, Барилгын яам болгоод, сүүлдээ юу, юу болгоод явчихлаа даа. Тэгээд яагаа вэ гэхээр баахан хүмүүсийн албан тушаалын сонирхол яваад байдаг юм. Уг нь тэр нь эрхийн бүртгэл. Үл хөдлөх эрхийн бүртгэл биш шүү дээ. Эрхийн бүртгэл байхгүй юу. Ингээд харахаар дээр нь ерөнхий юм хийчихээд, доор нь энэ сонирхолууд хадгалагдаад байхгүй, хамгийн найдвартай баталгаа нь хууль дотроо энэ юм нь байх ёстой юм. Аймаг, орон нутгийн бүтцийг хөдөлгөж болохгүй, энэ хууль батлагдлаа.

Харин энэ юмнуудаа нэгтгэж, хамтрахад бэлэн байж бай гээд нэг юман дотроо байхаа бодохгүй бол тэр хооронд чинь их юм болно шүү дээ. Ийм байдлаар хандаж болохгүй ээ. Тийм учраас хууль хэлэлцүүлээд батлагдтал Байнгын хорооноос тогтоол гарч, Улсын бүртгэлийн ерөнхий газрын дарга нь томилогдсон л юм байгаа биз. Тэгэхдээ доод бүтцээ хууль гарсны дараа шинэ бүтцэд орох ерөнхий үзэл баримтлалын хувьд ийм чиглэл өгөхгүй бол, тэнд чухал, чухал баримт бичгүүд, том, том архивууд байгаа юм. Тэр дотор цэгцлэх юм их гарна, давхцана, байхгүй юмнууд байгаа, зарим нь хууль, хяналтын хүрээнд харах юмнууд гарч ирдэг. Энэ бүтцээ хийгээд байгаа юм, тийм учраас хуулийг түргэл гэдэг утгаар биш, харин хуулийг батлагдтал бүтцийн асуудлыг нэлээн няхуур, нямбай үзэхгүй бол болохгүй учраас энэ асуудлыг тавиад байна.

Баясгалан дарга аа, Раднаасэд зөвлөх өө. Байнгын хороон дээр ажлын хэсэг байгуулагдана. Байнгын хороон дээр ажлын хэсэг байгуулаад, та бүхэнтэй хамтраад ерөнхий бүтцийн юмнууд хуулинд сууна гэж бид ойлгож байна. Тийм учраас миний ойлгож байгаагаар бол эхлээд бүтцийн асуудал энэ хуулинд байсан шүү. Тэгж байгаад хаанаас, аль саналаар энэ алга болчихов? Тийм учраас асуудалд ингэж малгай өмсгөөд, зонтик бариулууд бороонд алхуулах тийм юм байхгүй. Энэ заавал цэгцлэх ёстой асуудал. Үүнийг Байнгын хороон дээр ойлголцох ёстой гэдэг үүднээс би асуугаад байгаа юм. Одоо тал, талдаа ажлууд нь явж байгаа.

Х.Жекей: -Хэлэлцэх эсэхээ шийдээд, цаашдаа ажлын хэсэг гарах нь гарцаагүй л дээ. Их Хуралд асуудлыг ярилцах үед /15.55-16.55, Б.Батгэрэл/, 

Ер нь бол энэ бүртгэлийн арга зүй энэ юмтай холбоотой бол ялангуяа статистик тэр чиглэлээр бол манай нэгдэж орсон янз бүрийн стандарт тийм юм гэрээнд бол байгаа юм байна лээ. Тэгэхээр тэрийг түрүүн хэлсэн тэр нэгдмэл арга зүй, нэгдмэл ангилал гэдэг тэр юмандаа бол бид харгалзаж үзэх ёстой. Одоо бид нарын хэлээд байдаг янз бүрийн нөгөө ISO гээд тэр юмнууд орох ёстой гэж. Манай ажлын хэсэгт бол уг нь Статистикийн хорооноос Гэрэлт-Од дарга эд нар бол орсон юм байгаа юм. Тэр чиглэлээ бол бас нэг иймэрхүү олон улсын түвшинд хүлээн зөвшөөрсөн манайх бас нэгдээд орсон баримт бичгүүд байдаг гэж бидэнд хэлж байгаа юм. Тэр талаасаа л бид нар ерөнхийдөө иймэрхүү бас зүйлийг тусгасан.


Х.Жекей: - Ажлын хэсгээ бүрэн байлгаарай. Тэр өдөр. Чуулганд асуудал орох өдөр. Чойжилсүрэн гишүүн асууя. 


Д.Чойжилсүрэн: - Намайг Тамгын газарт ажиллаж байхад энэ хууль яригддаг байсан юм. Тэгэхдээ өнөөдөр энэ ороод ирлээ. Харамсалтай нь улс төржүүлэх гээд байх шиг байна. Улс төржүүлэх хэрэггүй байх. Энэ гурван жилийн өмнөөс ярьж байсан асуудал юм гэдгийг гишүүдэд хэлье. 

Хоёрдугаарт, энэ хуульд нэг ийм үзэл санаа суулгая гэж би бас дандаа ярьдаг байсан юм. Монгол Улсад хууль тогтоодог байгууллага байна. Хууль хяналтын байгууллагууд байдаг. Заавал албадлагын шинж чанартай гэж ярьж байгаа. Гэхдээ энэ албадлагын шинж чанарыг арилжааны хэлбэр лүү бас хослуулаад хуулиа биелүүлсэн хүн нь хуулиа зөрчсөн хүнээс дандаа давуу тал олдог энэ харилцааг нийгмийн бүх давхаргад, бүх харилцаанд оруулъя гэсэн ийм асуудал яригддаг байсан байхгүй юу. Тэгэхээр энэ төсөл дээр бол тийм талын юм би харахгүй байна л даа. Баясаа зөвлөх, та ч гэсэн байсан. Тамгын газар бид нар цуг. Энэ чинь яав аа, хаашаа орчихов?


Х.Жекей: - Хариулъя. Хэн хариулах вэ? Баясгалан дарга хариулах уу?


Баясгалан: - Ер нь бол зүгээр яг шууд таны хэлж байгаа санаа бол одоо төсөлд байхгүй байна. Гэхдээ үнэхээр зөв санаа. Чойжилсүрэн гишүүний хэлж байгаа тэр бол зөв. Үнэхээр одоо бүртгүүлсэн нь бол давуу эрхтэй. Бүртгүүлээгүй нь бол хохирч дуусдаг тийм л юмаар байх юм бол магадгүй бид нарын хэлээд байгаа заавал гэдэг юмыг зөвхөн захиргааны аргаар биш өөр бусад хэлбэрээр шахаж байгаа ийм хэлбэр болно гэж үзэж байна. Тэгэхээр бол яахав төсөл яг эцэслээд ороод ирсэн. Яг өргөн барьсан төсөлдөө бол тэр санаа их тодорхой биш байгаа учраас хэлэлцүүлгийн явцад ажлын хэсэг гараад яавал таны тодорхой саналыг томъёолоод, бид энд оруулахад болохгүй зүйлгүй гэж бодож байна. Өөрөөр хэлбэл, бүртгэлийн тэр зарчмыг үнэхээр хэрэгжих тэр механизм талаасаа бол их зүйтэй санал гэж ойлгож байна. 


Х.Жекей: - Болсон уу? Нэг ийм асуулт байна. Төслийн энэ 13.3-т байна. Хуульчийг сонгон шалгаруулахад тэнцэж, гэрчилгээ авсан байна. Тэр сонгон шалгаруулалтанд тэнцэж гэрчилгээ авсан гээд. Тэгээд энэ нь болохоор Хуульчийг сонгон шалгаруулах хуулийн концефцтэй зөрчилдөж байгаа юм шиг байна. Хэрвээ энэ заалтыг заавал оруулах шаардлагатай бол тэр Хуульч сонгон шалгаруулах тухай хуульд өөрчлөлт оруулах хэрэгтэй байна л даа. Энэ яагаад үлдсэн юм бэ? 10.3. Хоёр хуулийн юм зөрчилдөөд байна л даа. Яахав ажлын хэсэг гараад, засаад явчих байх л даа, цаашдаа. Тэгэхдээ энэ талаар ямар бодолтой байсан юм бэ гэдгийг би асууж байна. 

- Тэгэхээр энэ бүртгэлийн чиг үүрэг гэх юм уу, энэ бүртгэлийн үйл ажиллагааг хэрэгжүүлж байгаа ажилтнууд бол хуульч байх нь нэг талдаа энэний эрх зүйн үр дагавар, энэ бүртгэлээс үүсч болох эрх зүйн үр дагаврыг сайн ойлгосон байх. Нөгөө талдаа өөрөө энэ бол бас эрх зүйн үр дагавар үүсгэж явдаг баримт бичиг учраас энэ дээр зайлшгүй хуульч байх ёстой гэдэг тийм шаардлагыг бол тавиад байдаг. Ялангуяа энэ бол иргэний бүртгэл биш, үл хөдлөхийн бүртгэл дээр асар их ноцтойгоор ярьдаг ийм асуудал. Тэгээд энэнээс үүсч буй үр дагаврыг нэг талдаа багасгах, нөгөө талдаа энэ нь бол бас бүртгэл үнэн зөв явахад нэг нэг баталгаа болж явах ёстой юм гэдэг үүднээс л хуульч гэдэг зүйлийг бол тавьж өгсөн байгаа.

Х.Жекей: - Ингээд асуулт дууслаа. Одоо санал хэлэх гишүүд. Тэмүүжин гишүүн. Өөр санал хэлэх гишүүд байна уу? Энхболд гишүүн, Одбаяр гишүүн, Чойжилсүрэн гишүүн, Сүхбаатар гишүүн. 

Ингээд Тэмүүжин гишүүн үг хэлэхийг урьж байна. 

Х.Тэмүүжин: - Түрүүн Энхболд гишүүний хэлж байгаа саналын үр дүн дахиад гарч ирж байгаа юм. Засгийн газрын зүгээс жишээ нь хуульчийн сонгон шалгаруулалтан дээр хуульч гэдэг ямар концефц, ямар үзэл баримтлал барьж байгаа юм бэ? гээд нэг зарчим бариад явж байхад, өөр хуулиар Засгийн газар боловсруулаагүй учраас Засгийн газар энэнд оролцоогүй учраас энэ хууль дээр нь. Жишээ нь, Засгийн газрын барьж байгаа концефц алдагдаад л ороод ирж байгаа байхгүй юу. Надад бол ингэж харагдаж байгаа юм. Улсын бүртгэлийн ба мэдээллийн сангийн тухай ерөнхий хууль юм шиг байгаа юм. Уул нь манайд шаардлагатай байгаа хууль нь. Одоо бол бүртгэлийнх нь хэмжээний асуудал бол ороод ирсэн. 

Яг үндсэндээ энэ төрлийн харилцааны чинь хамгийн том проблем нь сан яаж бүрдэх, сангаас мэдээлэл авах эрх яаж нээгдэх юм? Сан руу нэмэлт мэдээллүүд яаж орж байх юм? Төрийн байгууллагад энэний хэрэглээ нь яаж явж байх ёстой юм гэдэг асуудал байгаа. Тэр асуудлууд нь энд ингээд хаягдчихаж байгаа юм. Үндсэндээ бол би юу гэж харж байгаа вэ гэхээр энийг бол Ерөнхийлөгчийн түвшнээс гэхээсээ илүү Засгийн газар олонхийн түвшинд орж ирэх ёстой. Одоо энэ дээр нэмэгдээд гэмт хэрэг зөрчлийн, эрүүл мэндийн гээд нөгөө яг нэн түрүүнд хүнд хэрэгтэй байдаг мэдээллийн сангуудын тухай асуудал нь орж ирэх ёстой байхгүй юу. Ямар мэдээлэл нь, ямар журмаар яаж заавал тэр мэдээллийн сан руу орсон байх ёстой юм? Мэдээллийн сан руу хэн нэвтэрч тэрийг үйл ажиллаандаа ашиглах эрхтэй байх юм гэдэг ч юм уу. Тэр асуудлууд нь байхгүй нэг ийм улсын бүртгэлийн гэдэг юм уу, нэг ийм байдлаар ороод ирэхээр энэ бол үндсэндээ иргэнд үйлчилдэг мэдээллийн сан биш болоод, зөвхөн төрд өөрөө дан авах гээд байгаа юм шиг харагдаад эхэлж байгаа байхгүй юу. Энэ сан нь өөрөө. 

Хэрвээ мэдээлэл нь өөрөө иргэдэд үйлчилдэг, төрийн үйл ажиллагааг шуурхай болгодог, аливаа асуудлыг маргаангүйгээр эцэслэн шийдвэрлэх бололцоотой тийм тогтолцоо бүрдүүлнэ гэж бодож байгаа бол наад зах нь жишээ нь, улсын бүртгэл, 4.1 дээр нэг тодорхойлолт өгсөн байж байгаа. Улсын бүртгэл гэж эрх үүсгэх, өөрчлөгдөх, дуусгавар болохтой холбоотой энэ хуульд заасан бүртгэлд заасан бүртгэлийн үйл ажиллагааг хэлнэ гэж байна. Хуулиар зохицуулагдах ёстой үйл ажиллагааны зөвхөн дөрөвний нэгийг тодорхойлж өгч байгаа байхгүй юу. Энэ хууль нь өөрөө. Эрх огт үүсэхгүйгээр, эсвэл дуусгавар болохгүйгээр шаардлагатай мэдээллийг авдаг тогтолцоо өөрөө энд байж байх ёстой. Би саналаа хэлж байна. 

Тийм учраас миний санал бол юу гэж бодож байна гэхээр одоо бол энэ хууль руу дахиад гуравны хоёроор объём нь томрох ёстой, ерөнхий хууль гэж харж байгаа юм бол энэ хууль руу Засгийн газрын оролцоог оруулах зорилготойгоор бид тэр боломжийг нь үлдээх ёстой. Улсын Их Хурал одоо энэ хуулийг шууд хэлэлцье гэхээсээ илүүтэйгээр Засгийн газар энэ дээр одоо оролцооч ээ. Үйл ажиллагаагаа явуулаач ээ. Хуулийнхаа концефц болон саналуудаа хийж ирээч ээ. Тийм нөхцөлтэйгээр бараг Улсын Их Хурал буцаасан нь дээр байх гэж би бодож байгаа. 

Х.Жекей: - Тэгэхээр гишүүд бас ойлгож байгаа байх, тийм ээ? Нөгөө Засгийн газар чинь одоо хууль өргөн барихад саналаа өгсөн байна. Энд давхар орж ирсэн байна. Сүхбаатар гишүүн. 

Ж.Сүхбаатар: - Би энэ ач холбодлыг нь гишүүд бол ойлгож байгаа байх гэж бодож байгаа. Зүгээр яахав, Ерөнхийлөгч санаачлах уу, Засгийн газар санаачлах уу? гээд ярина л даа. Тэгэхдээ бас манай Монгол Улсын Ерөнхийлөгчийн нэг онцлогийг бол ер нь бусад асуудлуудаар ч гэсэн хөндөгдөөд байгаа. Ер нь зүгээр энэ Үндсэн хуулийг хийсэн, ёстой нөгөө Үндсэн хуулийн эцэг болсон Чимид багшаас авахуулаад улсууд ингээд яахаар ер нь Ерөнхийлөгчийг бол гүйцэтгэх эрх мэдлийн хүрээнд хамааруулж бодож анх оруулсан. Хууль тогтоох, гүйцэтгэх, шүүх эрх мэдлийн хүрээнд зохистой, үйл ажиллагааны зохистой байдлыг хангахад дэмжлэг үзүүлэх үүрэгтэй энэ тэр гээд Ерөнхийлөгчийн тухай хуулинд бий л дээ. Тэр утгаараа ярих юм бол Засгийн газартай их ойрхон ажиллаж, Засгийн газрын зарим чиг үүргийг хэрэгжүүлэхэд бол Улсын Их Хуралтай харилцан ажиллах, Засгийн газартай холбогдож ажиллах замаар бол бүрэн эрхээ хэрэгжүүлэх асуудал нь бол Ерөнхийлөгчийн тухай хуулиар ч тэр, Үндсэн хуулийнхаа юугаар ч тэр, энэ нээлттэй байх. Энэ маргааныг бол үргэлжлүүлмээргүй байна. 

Ямар ч байсан энд Дэмбэрэл дарга маань бас сууж байна. Улсын Их Хурлын дарга. Энэ хууль бол ерөөсөө ганц Засгийн газрын ч гэдэг юм уу, Ерөнхийлөгчийн ч гэдэг юм уу, ийм асуудал биш. Тэгээд үнэхээр Монгол төрийн хүчин чадал, Монгол төрийн ой санамж муу байгаа. Төрийн хүчин чадал сул байгаагийн шалтгаан бол эхлээд бид мэдээллийн сангүй байна. Нэгдсэн сангүй байна. Юуны өмнө үнэн зөв мэдээлэлгүй байна. тийм учраас тэр иргэдэд үйлчилж чадахгүй байна. Иргэдэд бусад бүх төрлийн үйлчилгээг үзүүлэхэд доголдол үүсч байгаа юм. Тийм учраас эхний үед бол захиргааны журмаар төрийн хүчин чадлаар бол одоо ёстой албаддаг байна уу, ингээд хүчээр бол төрийн мэдээллийн, төрийн ч юу байхав, улс орны энэ хэмжээний гол мэдээллийн санг бүрдүүлж авах шаардлагатай. Тэгэхээр Улсын Их Хурал, гол санаа бол Улсын Их Хурал энэ дээр нилээн анхаарал тавьж ажлын хэсэг гаргаж ажиллах байх. 

Тийм учраас хэлэлцэх эсэхийг нь дэмжээд, тэр ажлын хэсгийн хүрээнд бол Загсийн газрын холбогдох албан тушаалтнууд ороод, би ч гэсэн гишүүний хувьд бол ийм ажлын хэсэг байгуулагдаад манай хэлэлцэх эсэхийг шийдсэний дараа бол энэ ажлын хэсэгт орж ажиллах сонирхол байна. Яагаад гэвэл энэ Монгол төрийн одоо тэр олон сайхан яриад байгаа юмнуудын үндэс. Тэр эх орны хишиг ч байна. Янз янзын юм яриад байгаа. Бүх л юм энэ хуультай холбоотой учраас тэр захиргааны тогтолцооны талаасаа ч, иргэдэд үзүүлэх үйлчилгээний талаасаа ч мэдээллийг олж авах, хадгалах, тэр мэдээллийн нэгдсэн санг бүрдүүлэх гээд энэ олон юман дээр олон мэргэжлийн хүмүүс, олон албан тушаалтнууд орж, энэ ажил дээр нилээн нухацтай сууж, бас хугацаа авах байх гэж бодож байгаа. Өнөөдөр одоо хэлэлцэх эсэхийг нь шийдчихээр юу юугүй энэ шуураад явчихгүй байх. Тийм учраас энэ хэлэлцэх эсэхийг дэмжээд, энэ дээр бол Улсын Их Хурлын зүгээс, холбогдох манай Байнгын хорооны зүгээс ч гэсэн анхаарлаа сайн тавиад, ингээд харилцан ажиллаад, ажил хэргийнхээ талаасаа одоо урагшлуулах ёстой байх. Түүнээс хэн санаачлах нь бол өнөөдөр яг энэ хуулийн тухайд энэ дээр яриад байх бас их зохистой биш байх гэж бодож байна. 

Х.Жекей:- З.Энхболд гишүүн. 

З.Энхболд: - Би асуулт асуухдаа саналаа үндсэндээ хэлсэн дээ. Энэ хэлбэрээр нь одоо ингээд хэлэлцээд явна гэх юм бол завсарлага авахаас өөр аргагүй байдалд орох нь. Тийм учраас Засгийн газар хийх ёстой ажлаа авч хийгээч ээ. Битгий хүнд ацаглаад байгаач ээ. Хариуцлагыг Засгийн газар л хүлээхээс биш, Ерөнхийлөгчид бол сантиметр ч ойртохгүй шүү дээ. Энэ бүртгэлийн асуудал. Тэгээд энэ Ерөнхийлөгчийн, Үндсэн хуулинд байхгүй баахан эрх мэдэл өгсөнөө бол буцааж авах хэрэгтэй. Тэр болох болохгүй баахан томилгоонуудын эрх өгсөн шүү дээ. Энэ Ерөнхийлөгч гэдэг институт ер нь хаана байх юм гэдгээ шийдэхгүй бол Засгийн газрын талаас илүү нь болж явах гээд байна. Хамгийн их маргаан тарьдаг энэ асуудлыг Ерөнхийлөгчид хариуцуулах гэж байгаа юм уу? Хэрвээ тэгж байгаа бол энэ Үндсэн хуулиа өөрчилье. Ерөнхий сайдаа Ерөнхийлөгч гэж нэрлье. Тэгэхгүй хэн хариуцлага хүлээх нь мэдэгдэхгүй хүн болгон дуртай хуулиа сонгуулийн жилд, сонгуулийн компани явж байгаа сард санаачилж байдаг. 

Их Хурлын гишүүд ч гэсэн өөрсдөө хуулиар байдаггүй юм гэхэд сонгуулийн жил янз бүрийн энэ нийгмийн халамжтай холбоотой хууль санаачлахаа болъё гэдгээ тохирох хэрэгтэй. Сонгуулийнх нь компани явж байгаа Ерөнхийлөгч ядаж тэр сонгуулийн жилээ больдоггүй юм гэхэд сонгуулийн компани явж байгаа үедээ ийм хууль санаачлахаа болих хэрэгтэй. Энэ чинь зүгээр соёл шүү дээ. Улс төрийн. Сонгуулийн компаний нэг хэсэг нь болоод яваад л байгаа шүү дээ. Тэгээд дандаа мөнгө төгрөгөнд гарлагатай хуулиуд. Тийм учраас би чухал асуудлыг дэндүү хариуцлагагүй оруулж ирсэн учраас хариуцлага хүлээх ёстой Засгийн газар нь хуулиа санаачлаад, бүтэцтэйгээ цуг оруулж ирээд, хөрөнгө мөнгөтэйгээ цуг оруулж ирээд асуудлыг цогцоор нь шийдье. Шийдэх асуудал олон байгаа. Энэ хуулийг баталлаа гээд юу ч өөрчлөгдөхгүй. Энэ асуудлыг хариуцсан сайдыг нь дуудаж, саналыг нь авч ингэхгүйгээр энэ бол явахгүй шүү дээ. Том асуудлын жижигхэн хэсгийг шийдэх гэж оролдоод бүтнээр нь харах хэрэгтэй байна. 

Тийм учраас хэлэлцэхийн эсрэг байна. Цаашид Ерөнхийлөгч, Их Хурал, Засгийн газар хүн болгон оногдсон ажлаа хийх хэрэгтэй. Бие биенийхээ ажил руу давхиж ороод байхаа болих хэрэгтэй. Хуулинд бичээгүй бүх асуудлаар хууль санаачлах эрхтэй. Гэхдээ соёлын хэмжээнд энийгээ аль аль талдаа ойлгож явмаар байна. Ерөнхийлөгч улсын төсвийн тухай хууль санаачилж орж ирж болох нь байна шүү дээ. Тэгэхээр нь Засгийн газар “өө, тэгъе” гэж хэлэх нь байна л даа. Одоо бол. Ийм нэг заагаа ойлгомоор байна. Бүгдээрээ. 

Х.Жекей: - Одбаяр гишүүн. 

Д.Одбаяр: - Энэ уг нь улс төржүүлээд байх зүйл биш юм байгаа юм. Юу гэхээр нэг их айхтар гадагшаа зарлачихмаар юм харагдахгүй байна. Сэтгүүлчид цөөхөн л харагдаж байна. Үнэхээр тийм улс төржиж магадгүй гэвэл пижигнэлдээд ороод л ирнэ. Санаачилсан өдөр нь 03 сарын 30 гээд, нөгөө Ерөнхийлөгчид нэр дэвших, Сонгуулийн ерөнхий хорооноос нэр дэвшигчийн үнэмлэхээ авах гэдгээс эхлээд тэрнээс хамаагүй өмнө болсон үйл явдал байгаа байхгүй юу. Энэ бол хийх ёстой ажил юм байгаа юм. Уг нь би нэг их айхтар Энхболд гишүүний эсрэг яримааргүй байгаа юм. Нэг нь ингээд улс төр болгоод, нөгөө нь ингээд хамгаалаад байгаа юм шиг. Тэгээд бодохоор ёстой жинхэнэ улс төр байсан байна гээд ингэчих гээд байгаа байхгүй юу. Зүгээр тэр 04 сарын 05 бил үү? 06 бил үү? Тэр нэг өдөр Сонгуулийн ерөнхий хороонд тэрний дараа нь өнөөдөр, маргааш энэ тэр орж ирж байвал тийм юм ярьж болох л байх. Энэ бол тийм учиртай юм уу гээд. Тэгэхээр энийг бол маргаан өрнүүлээд байх юм байхгүй байгаа юм. Энэ бол олон жил ярьсан асуудал. Тэгээд энэ дээр мэдээж хууль тогтоох, эрх зүй бий болгох процедур журамд өөрчлөлт хийж, нэг нь санаачилдаг нөгөө нь саналаа өгдөг, тэгээд л Их Хурал нь баталдаг. Хориг нь ирвэл ирдэг. Хэвлэбэл хэвлэдэг. Гар хөлийн үсэг зурвал зурдаг. Ингэж явж байгаад энэ процедур явж байгаа байхгүй юу. 

Би энийг айхтар нэг их Ерөнхийлөгчийн сонгуулийн өмнө батлагдаад л сүйд болно гэж бас бодохгүй байгаа. Ер нь олон жил ярьсан асуудал. Хийх ёстой асуудал. Энэ дээр байгаа байгаа байдлаараа санал юмнуудаа нэгтгээд ороод ирсэн байна. Байгаа нь энэ юм байлгүй дээ. Тэгвэл Их Хурал энэ дээр ажиллах ёстой шүү дээ. Журмын хууль дүрмээрээ ийм л байгаа. Тэгэхээр энийгээ хэлэлцээд ингээд явъя гэсэн ийм саналтай суугаад байгаа байхгүй юу. Тэгэхгүй бол энийгээ бид нар эндээс Тэмүүжин гишүүний санал бол чухал санал. Энэ энэ дээр алга л байна. Энийг оруулахын тулд бид нар хамтарч ажиллах ёстой. Энэ талаасаа хандаж байгаа юм. Тийм учраас энэ Их Хурал болгон зөндөө  засч байгаа  даа. Хууль болгоныг бид нар засч байгаа. 150 санал хураагаад, бид нар сууж л байдаг шүү дээ. Тэгэхээр энэ дээрээ бид нар хамтарч ажилахаа ярих ёстой байгаа юм. Энийг ерөөсөө ингэж болохгүй ээ. Тэгэхээр энийг бүгдээрээ хэлэлцээд явъя. Тэгээд бүр тэр том асуудлын хувьд том дарга нар тэрүүгээрээ ярьдаг юм байгаа биз. Ер нь бол ороод ирсэн ажлаа бол хийх ёстой л гэж ингэж үзээд байгаа байхгүй юу. Тэгээд энийг ингээд явуулаад яая л гэж байна. 

Х.Жекей: - Баярлалаа. Чойжилсүрэн гишүүн. 

Д.Одбаяр: - Нэг зүйлийг хэлэхэд, тэр Төсвийн хууль гэдгийн хувьд би урьд нь хэлж байсан. Энхболд гишүүний саналын хувьд. Ерөөсөө хууль баталж байгаа энэ чинь гурван янзын юм бид нар явуулаад байгаа. Үндсэн хуулийн хэмжээнд дөрөвний гурав, ердийн хуулийн хэмжээнд хоёрны нэг, тийм ээ? Тэр төсөв, эдийн засагтай холбоотой хуулийг бол заавал тусгай процедуроор хэлэлцдэг юм гэдгийг энэ эрх зүйн даяарчлал, глобалчлал ярьж байгаа үед энэ бол бид нарын анхаарах ёстой асуудал мөн байхгүй юу. Бид нар тэр эдийн засгийн аюулгүй байдал гэдэг дээр ярьж байсан. Гэтэл өнөөдөр юу билээ 19.4 гэдэг чинь явахаа болиод, энэ Оюутолгой энэ тэр чинь тийм болчихлоо. Тэгэхээр энэ чинь өөр чухал процедур байдаг гэдэг таны саналтай бол нийлж байгаа л даа. 

Х.Жекей: - Чойжилсүрэн гишүүн. 

Д.Чойжилсүрэн: - Би Одбаяр гишүүнтэй санал нэг байна. Энэ асуудлыг улс төржүүлмээргүй байна. Улс төржүүлъе гэвэл ярих юм байж л байна шүү дээ. Улсын Их Хурал. Засгийн газар байгуулагдаад, энэ хуулиа өргөн барьчихгүй яасан юм тэгвэл, Засгийн газар нь. Тийм учраас хэлэлцээд явъя. Ажлын хэсэг байгуулъя. Жекей дарга аа, аль түвшинд байх ёстой юм? Дэмбэрэл даргын түвшинд юм уу? Байнгын хороон дээр юм уу? Ажлын хэсэг байгуулаад, улс төржихгүйгээр явуулъя. Энэ бол улс төржөөгүй гэдгийг мэдэж байна. Намайг 2005 онд Тамгын газарт очиж байхад энэ хуулийн талаар ярьж эхэлсэн. Тийм учраас 2005 онд яг 2009 онд гаргана гэж. Дөрвөн жилийн өмнө шүү дээ. Одоогоос. Засгийн газар чинь санал өгсөн шүү дээ. 

Х.Жекей: - Ингээд хэлэх гишүүд үгээ хэлж дууслаа. 03 сарын 30-нд өргөн барьсан юм байна. Ингээд үндсэндээ бараг сар өнгөрөөд явж байна. Санал хураалт явагдах ёстой. Процедурын дагуу. Ингээд гурван гишүүн бол саналаа дэмжсэнээр өгөөд явсан. Санал хураах ирц хангалттай байна. 

Ингээд Улсын бүртгэлийн ерөнхий хуулийн төслийг чуулганы нэгдсэн хуралдаанаар хэлэлцүүлэх нь зүйтэй гэсэн томъёоллоор санал хураалт явуулъя. Хэлэлцүүлэх нь зүйтэй гэсэн томъёоллоор санал хураалт явуулъя. Ингээд санал нэгтэй гишүүд гараа өргөнө үү. 

Гишүүдийн олонхийн саналаар дэмжигдлээ. 

Х.Жекей: - Ингээд ерөнхий хуулийг хэлэлцэх нь зүйтэй гэлээ. 

З.Энхболд: - Ардчилсан намын бүлэг завсарлага авлаа. /микрофонгүй ярив/

Х.Жекей: - Бүлгийн дарга албан ёсоор мэдэгдэж авна шүү дээ. Та одоо дараагийн асуудал байна. 

Ингээд дараагийн асуудал Иргэний бүртгэлтийн тухай хуульд нэмэлт, өөрчлөлт оруулах тухай хуулийн төслийг дэмжье гэдэг дээр санал хураалт явуулъя. Ингээд дэмжиж байгаа гишүүд саналаа өгнө үү. 

З.Энхболд: - Би цөөнх шүү. 

Х.Жекей: - Ингээд цөөнх. 

Гишүүдийн олонхийн саналаар дэмжигдлээ.

Х.Жекей: - За, 11-ээс 8.

Эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуульд нэмэлт, өөрчлөлт оруулах тухай хуулийн төслийг дэмжье гэдэг санал хураая. Дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.

Х.Жекей: - 11-ээс 9. Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг дэмжье гэсэн санал хураалт явуулъя. Дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.

Х.Жекей: - 11-ээс 9. Ингээд энэ асуудал шийдэгдлээ. Нэгдсэн хуралдаанд Байнгын хорооны санал, дүгнэлт хэлэх гишүүнийг томилоё. Нэг асуудал байгаа. Хэн унших вэ? Сүхбаатар гишүүн та уншаарай. 

Дараагийн асуудалдаа оръё. Дараагийн асуудал. Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай хуулийн төсөл, хэлэлцэх эсэх байгаа. 

Ингээд төсөл санаачлагчийн илтгэлийг Ерөнхийлөгчийн хуулийн бодлогын зөвлөх Раднаасэд танилцуулна. Энэнтэй холбоотой ажлын хэсэгт хэн хэн байгаа юм?

Б.Баасандорж: - Байхгүй. 

Х.Жекей: - Раднаасэд. Ингээд төсөл санаачлагчийн илтгэлийг Раднаасэд зөвлөх танилцуулна. Зөвлөхийг урьж байна. 

Ш.Раднаасэд: - Улсын Их Хурлаас батлан гаргаж байгаа хууль болон бусад шийдвэрүүд ил тод бус, олон нийтийн оролцоо хяналт хангалттай бус байдаг, нийгмийн цөөхөн эрх ашгийг хамгаалсан талд байдаг гэх мэтчилэн энэ талаар бол төрийн бус байгууллагуудаас шүүмжлэл байнга ирдэг болсон. Энэ нь бол жагсаал, цуглааны хэлбэр бусад хэлбэрээр илэрч байгааг та бүхэн мэдэж байгаа байх. Ийм учраас Монгол Улсын Ерөнхийлөгч хууль санаачлагчийн хувьд хууль тогтоомжийн төслийн боловсруулах өргөн мэдүүлэхдээ иргэд, төрийн бус байгууллагын оролцоог нэмэгдүүлъе, тэдний санал бодлыг Улсын Их Хурлын шийдвэрт тусгах талаар тодорхой хэлбэрийн ажлуудыг зохион байгуулах боломжийг хуулийн хүрээнд бий болгох нь, мөн хэвлэл мэдээллийн болон бусад хэрэгслээр энэ талаар сурталчлан мэдээлэх зэрэг харилцааг зайлшгүй зохицуулах шаардлагатай гэж үзэн энэхүү хуулийн төслийг боловсруулсан юм. 

Хуулийн төслөөр бол төрийн бус байгууллагын саналыг албан ёсоор авдаг байх, мөн иргэд, байгууллагаас хууль, тогтоолын төсөлд ирүүлсэн саналыг тусгасан эсэх талаараа танилцуулга, бусад зүйлдээ тусгагддаг байх талаар нэмэлт зохицуулалт тусгаснаас гадна хууль, тогтоолын төсөлд иргэн, хуулийн этгээдээс ирүүлсэн саналыг хэрхэн шийдвэрлэсэн талаараа бол аливаа хэлбэрээр мэдэгдэж байх нь зүйтэй гэж үзэж энэ хуулиудад холбогдох нэмэлт, өөрчлөлтийг оруулсан байгаа. Хуулийн төсөлд бол иргэд, байгууллагаас санал авахдаа энийг бол байгууллагын цахим хуудсаар болон уулзалт, ярилцлага зохион байгуулах зэрэг аливаа ямар ч хэлбэрийг ашиглаж болох талаар тусгасан байгаа. Түүнээс гадна Үндсэн хууль болон бусад хуульд заасан хүний эрхтэй холбоотой асуудлаар хууль, Улсын Их Хурлын бусад шийдвэр санаачилж байгаа тохиолдолд энэ бол холбогдох төрийн бус байгууллагуудын саналыг авсан байх тийм оролцоо нөхцөлийг, авч тийм оролцоо, боломжийг хангах талаар төсөлд тусгасан байгаа. Энэхүү хуулийн төслийг боловсруулж өргөн мэдүүлсэн болно. 
 


Х.Жекей: - Баярлалаа. Ингээд төсөлтэй холбогдуулж асуулт асуух гишүүд нэрээ өгнө үү. Асуулт байна уу? Асуулт алга байна. Үг хэлэх гишүүд байна уу? Энхболд гишүүн. Өөр?


З.Энхболд: - Ер нь бол төрийн байгууллагын хүнд суртлыг багасгах зүйл бол хийх нь зүйтэй. Энэ Ерөнхийлөгч дөрвөн жил болохдоо юу хийж байсан юм? Сонгуулийн компани эхлэнгүүт нэг их ард түмэндээ хайртай болоод л 30 хоногийг 14 хоног болгоё гээд юм яриад байж болохгүй ээ. Дөрвөн жилийн турш энэ хүн амалсан барьсан юм байгаа байлгүй. Тэр үедээ хийлгүй тэгээд одоо нэг галочик тавихын тулд нэг юм оруулж ирээд, бид нарыг хооронд нь маргалдуулаад байна шүү дээ. ер нь бол 30 хоног бол нэг их удаад байгаадаа биш 30 хоног дотроо багтаж өгөх нь чухал байгаа болохоос. Одоо бол 30 хоногтоо багтаж чадахгүй юмыг 14 хоногт багтаа гэдэг хууль гаргах гээд байна шүү дээ. Тэгээд бодит амьдралтай хэр нийцэх юм? Болж байна гэж бодож байгаа бол энийгээ батлаад яв. Тэгээд маргааш одоо ямар популяци хууль батлах юм. Тэрийгээ Ерөнхийлөгчөөрөө санаачлуул л даа. Та нар. 


Х.Жекей: - Өөр үг хэлэх гишүүд байна уу? Алга байна. Санал юм байна л даа. Ингээд үг хэлэх гишүүд дууслаа. Санал хураалт явуулъя. 


Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай хуулийн төслийг чуулганы нэгдсэн хуралдаанаар хэлэлцүүлэх нь зүйтэй гэсэн томъёоллоор санал хураалт явуулъя. Санал нэгтэй гишүүд гараа өргөнө үү. 

Зөвшөөрсөн

Бүгд

Гишүүдийн олонхийн саналаар дэмжигдлээ.

Х.Жекей: - 11-ээс 9. Ингээд дэмжигдэж байна. Нэгдсэн хуралдаанд Байнгын хорооны санал, дүгнэлтийг илтгэх гишүүнийг Тэрбишдагва гишүүн та илтгэчих, тийм ээ? 

Д.Тэрбишдагва: - Би байхгүй. Хөдөө гадаа явна. 

Х.Жекей: - Байхгүй юу. Тэгвэл одоо Чойжилсүрэн түрүүн бас нэг илтгэж байгаа, тийм ээ? За, Одбаяр гишүүн. 

Ингээд өнөөдрийн хуралдаан хэлэлцэх асуудал дууссан тул гишүүдэд баярлалаа. 

Хурал хаасныг мэдэгдъе. /16.55-17.20, Б.Нарантуяа/

Хуралдаан 17 цаг 20 минутад өндөрлөв. 

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ
   Б.БАТГЭРЭЛ

                    Б.НАРАНТУЯА


